
NGIMBA U MBEPO MWĨKÈMO

ÃPẼGÌGWE KULI FIKI?

 Umwe muketile, Nkundwe Neville ikwitika mu
kulãmbalika pamwanya kwa maboko.
Une ngukẽta une ndinago mabili ga malãlúsyo. Lilino, une

nisa kwẽga aga kilãbo nkìlo, ’nongwa yakuti une ngaya na
kabalilo ukukẽtelamo mu gẽne ikilo iki kuli umwe, lumo pa
Ndumi ya kilo kya bumalikisyo. Lilino, linga aligwẽsa ali ni
lilãlusyo pa yiliyõsa ya Ndumi, itolo lambalìka agẽne lõsa ikilo
kimokyẽne, kangi une mbagìle ukugapĩmba agẽne mõsa nkilo
ikikõnge.
2 Lilino, kilabo nkilo une ngulonda ukubaga, pamo ukuya,
ndigi, abalumbilili bamo, linga fyaali fyakubombigwa; linga
mma, bamo abanunu, abakafu abanyãmbàla pamo abakĩkùlu
aba uswe tubagìle ukukõlèla akabalilo ka lufũmbwo, ukuti
nkabalilo…

Kilabo nkilo uswe tukwãnda, ukufuma pa Ndumi, uku
lãmbalika pamwanya amaboko, kangi, panongwa ya Mbepo
Mwikemo. Kangi polelo, kwisakuyapo i…Ugwe uli nãlo u
lusako lwãko ulwa kusyãla papapa apa linga ugwe kunyonywa,
gõsa ukukĩndamo amasiku ga lutũsyo, linga ikyẽne kikwẽga
ubutali bo lula ukufwa. Kangi polelo—polelo, linga mma,
linga ugwe kunyonywa ukubũka ku kãya kãko, fiki, uswe
tukusangalukága, linga ugwe ubagíle ukuya nu buyo kũko
ugwe…Itolo ukamanya kũko kubũka…

Uswe tukulonda ukwega abalũmbilili bamo, imbalilo syãbo,
linga abẽne bo bayãti; imbalilo syãbo, kũko abẽne bikwĩtũgàla,
ukuti kũko uswe tubagìle ukubãga abẽne palapala itolo;
nukwingisya yumo mu kãya, yumo mu kannĩne, kangi yumo
mu kannĩne, ukuti abẽne bãbagíle ukubapa umwe indagilo,
umwe mwe mukulondesyaga u lusayo ulukulumba ulu lũlo uswe
tukuyobelapo, u losyo lwa Mbepo Mwikemo.
3 Ikilo kya mmayolo uswe twayobaga, “iki Ikyene kyãli.”
Ngimba Mbepo Mwikemo Ãli Yo Fiki? Kangi uswe twãkyãgíle
Ikyẽne ukuya itolo kifuki kilikyosa, iki Kyala ãfingile kwa uswe.
Uu-huu. Mu Kyene uswe twãkyãgíle itolo iki i Kipanga kya
Kyala kikufũmbwa. Uswe twãkyãgíle Ikyẽne ukuya kifũngilo, u
Nsũbìsi, ubutũsyo, kangi ubusangalufu, kangi ulutẽngáno, kangi
ubusyũke. Kangi fyosa ifi Kyala aafingile ku Kipanga Kyake,
kilambalele nkati mwa Mbepo Mwikemo.
4 Kangi lilino, ikilo iki, uswe tukulonda ukulũmbilíla pa,
pamo ukuyoba pa, ukumanyisya pa…Une ndinafyo kifuki

fitatu pamo fina ifikalatasi fya sĩmbo apa, pamo a Masĩmbo,
pa Ikyẽne, mu iki…Nkilo kyãmmayolo une nãlilekìle ilyãngu
i Konkodansi lya Cruden lilãmbalele apa, kangi une ngãlyẽgìle
ilyẽne mma. Kangi une itolo nafimbilisigwaga ukwenda
ukukinda fyosa ifi une mbagile umwisyugu na Masimbo. Lilino,
kangi kilabo…Ikilo iki uswe tukumanyisya pa: Ngimba Yo
Fundonki Ya Kyala Ukutuma u Mbepo Mwikemo? Ngimba
Ikyene kyo kya fiki? Linga Ikyene kyo kindu ikikulumba bo ulu,
polelo nongwa ya fiki Kyala ãtumile Ikyene?
5 Polelo, kilabo nkilo uswe tukulonda ukuyoba pa: Ngimba
Ikyene kya Ugwe? kangi Ngimba Ugwe Kukyãga Bulebule
Ikyene? kangi Ngimba Ugwe Kumannya Bulebule Akabalilo
Kãko Ugwe Ukabíle Ikyene?

Kangi polelo, ukufuma pãpo uswe tukumãlísya ikyo, na
Masimbo, ukulĩngània ikyẽni na Masĩmbo, ukubõmbèla a
Masĩmbo kuli fyõsa ifĩndu, polelo bala bãbo bikundonda u
Mbepo Mwikemo bisakwisa kunkyeni. Kangi une ngusũbìla
uluyigo lwãndileko, ukufuma kabalilo kala ukubũka nkyẽni,
ukwẽndelela nkyẽni polelo na Mbepo Mwĩkèmo.
6 Lilino, ukuya ukuti kilabo nkilo bingi babagile ukwitugasya
pa kabalilo ku fyũmba mu kipanga, une ngwipilika linga uswe
tubagile ukubãga a balumbilili babingi na bala abãndu bãbo
bali nu bwĩsibìle ukulõngosya abãndu ku kwãmbilìla u Mbepo
Mwĩkèmo, ukubakasya abene, ukubuka nkaya nu—nu nkikulu
nu ndume gwake, pamo—pamonumundu yumouyu ikundonda u
Mbepo Mwikemo, uyu amanyisigwe kanunu pa isi syakubomba.

Linga umwe mubagile itolo ukupa imbalilo yãko ya fõni
pamo alilẽsi ku ntĩmi, ikilo iki pamo kilabo nkilo. Itolo pàga
ikyene kwaNkundweNeville, polelo ikyo kikutupokaga uswe ku
kubũnganila nkati kuli u lukomano. Itolo pãga imbalilo yãko iya
fõni kũko uswe tubagìle ukukufikila ugwe. Kangi polelo yoba,
“Une nisa kuyaga ngapo, kangi linga uswe…umwe mukulõnda
ukumbĩka une nkati nkãya kamo.” Linga ikyene yo—u nkikulu
mwene, polelo uswe tubagile ukutuma unkikulu, muketile, ku
nkikulu uyu. Kangi polelo, linga ikyene kili nkaya kũko aliko
unnyãmbála nu nkasi gwãke, fiki, uswe tubagíle ukutuma u
ndumbilili.

Kangi uswe tubagile ukuya bãkusãngaluka ukuya na umwe
ukupilikana, panongwa yakuti une mmenye ugwe guli, aligwesa,
mwikyẽlíle mu iki, kyakulondigwa ukukinda-fyosa iki. Kangi
kumbukilaga, “Umwene uyu ikupoka umoyo ukufuma ku busobi
bwake, akupilile i filundilo fya bonangi.” Muketile? Kangi u
Nsingiligwa gwa Kristi ali ni njala nu kumilwa. Umwene ali
mbubabe, ukupa ubupapigwe ku bana ba Kyala.
7 Kangi lilino, ikilo iki, bo uswe tukãli ukubala a Masimbo,
unko uswe twinamisye imitu gyitu itolo pakabalilo ku lwiputo.
Kangi itolo bo tukãli uswe ukwĩpùta, umwe ni mitu gyĩnu

gĩnamisígwe, ngimba umwemubagìle ukuya nu kusũma? Fyusya
itolo ifiboko fyinu nukuyoba, “Kyala, une nubusisya ngufyusya
amaboko gangu. Une ndi nu lufũmbwo. Une ngusuma ukuti
Ugwe kundulaga une, O Ntwa.” Kyala abasaye aligwesa gwa
umwe. Umwene ikuketa amaboko ginu. A Bandumi begile
ifyakusuma fyabo pasi.
8 Kangi, Tãta Gwakumwanya, uswe lilino tukwisa,
ukusegelela kwa Ugwe mu lwiputo. Iki, kisita kwĩlámwa
ukuti u lwĩpúto lutalile lutẽndekígwe pakati pa bãna ba Kyala
ikilo iki, mbuyo ubunini ubu, kangi nukuti inyĩmbo sĩmbìgwe,
kangi uswe tufyũsìsye indumbula syĩtu mu sekelo isyabuhobofu
ku ndũfyo sya Kyala.
9 Davidi ãyobíle umwẽne ãbagíle ukwĩsa mu kilundilo kya
bĩkémo nukutẽndéka ubusũme bwãke bumanyígwe. Kangi ikilo
iki, gãlipo amaboko mingi. Lumo, pamo, une mbagile ukuyoba,
malongo lwele mwa mia yumo ba bala aba bitugesye mu
nyumba iyi ikilo iki bãfyũsìsye amaboko gãbo kuli ubusũmo.
Kikubonesya, Gwentwa, ukuti uswe tukabagila ukubuka itolo
kisita Ugwe. Uswe tukufimbilisigwa ukuya na Ugwe, ilisiku
ukwisila mu lisiku. Ugwe gwe Bũmi bwĩtu, ubuhobofu bwĩtu,
ubukafu bwĩtu, amaka gĩtu gatukyũnga, ubwĩkasye bwĩtu,
ingwãmba yĩtu, u kikĩngo gwĩtu ukufuma ku ndugu.

Kangi uswe itolo tulinkutoligwa ukulwa ubwite ubu ubwa
bũmi kisita Ugwe. Ikyẽne ãngàli kikuya kisitakubagìla kuli uswe
ukubõmba ikyẽne, kangi uswe tukufĩmbilisígwa ukusũbíla pa
Ugwe. Kabuno, uswe tumenye ukuti uswe tukwẽnda ukwisila
mu kyãngĩsi kangi ikĩsu ikisisya. Pa lubafu lulilõsa undugu
ikututamia uswe, pa kupa ifipĩngo ni fitégo. Injila syĩtu, Ntwa,
sibĩkìgwe siswĩle ni fitégo fya ndugu, ukusulumanisya uswe.
10 Kangi uswe, nũswe, ku bumalikisyo bwa nsebwe
uswe tuli nalo ulutali lula, ulwamisyũngùlu ulukubo ulu
lukubilikigwa bufwe ukwẽnda ukukĩndamo. O Ntwa, ywani
abagile ukutukolaga amaboko gitu polelo? Uswe tukulonda
ukukumanya Ugwe lilino, Ntwa. Uswe tukulonda ukumanya
ukuti Ugwe uli na maboko gĩtu, kangi uswe tuli ni kiboko
Kyãko, ukuti uswe tuli nabo bula ubusisimikisya ubukimigwe
ukuti akabalilo kãko uswe tukwĩsa kula kukabalilo akakulumba
aka bumalikisyo bwa bũmi bwĩtu, ukuti ukwĩngìla nkifigo kila
ikikõleligwe bufwe, ukuti uswe tubagile ukuyoba nu mwĩkemo
ugwa iyolo, “Une nummenye Umwene mmaka ga busyuke
Bwake, kangi une mmenye ukuti akabalilo kako Umwene
ikukolela, une ngusokokaga ukufuma mbafwe.”
11 Lilino, Tãta Kyala, uswe tubagíle ukusuma ukuti Ugwe
kusayaga ukusuma kwitu nu kubũngana kwĩtu. Sayaga a Masyu
Gãko. Kangi linga une mbagile ukuyoba kalikosa aka kabagiile
ukuya kakindane ku Lisyu Lyako pamo ubwigane Bwako, Ugwe
ukãli uli namaka ukwĩgála akanwa,mũmoUgwe gwãbõmbelága

mu mbako ya ngalamu akabalilo kãko Danieli ãlipo. Kangi
uswe tukusuma, Ntwa, ukuti Ugwe kwigulaga imbulukutu ni
ndumbula ikilo iki, ukuti, kangi ukupela mu bẽne i njala
ni kyumilwa. Bali yaga abẽne bãkyũmilwa fiyo mpaka abẽne
bakabagìla ukugona pamo ukutũsya, napamo, mpaka u Nsũbìsi
isile.
12 Uswe tukwitika ukuti uswe tuli nu bumi mmasiku ga
bumalikisyo, mu nsyũngúlu gwa Kwisa Kwake. Kangi ikyo kyo
iki i Ndumi isi sitaluliléko, Ntwa. Ikyẽne kyo kuli abãndu
ukwegako ulupilikisyo, ukwegako ukusóka. Kangi tuli, ikilo
iki, uswe itolo tulikwabilaga panja pa likalang’asa, lululu
lilino, ukulilãmbalìka pa lubafu lwa kikota, tukuyoba, “Ntwa
Kyala, une ne kyãkwambilìla kwa Ugwe. Unko Mbepo Gwãko
ayefukilege ukwisila mwa une. Bũmbaga une kangi mbelaga une
ukufuma ku bwĩgane Bwãko. Une ngwilambikaga indumbula
yangu, amaka gangu, fyosa gwãngu, ku nongwa Yako.”
13 Tupilikaga uswe, Ntwa. Uswe tukaya apa ukuti tukẽtígwe,
pa kilo iki. Uswe tukaya apa itolo kuli buyo nabumo
ubungi ubwakubukako. Uswe tuli apa kuli bumobwẽne
ubwanaloli-ndumbula, ubusisya, ubwigàne ubwĩkemo mu
ndumbula syĩtu, uko ko, kusegelela kifuki kwa Ugwe, tumenye
ukuti Ugwe ufingile linga uswe tukusegelela kifuki kwa
Ugwe, Ugwe ubagile ukwisa kifuki na uswe. Kangi iyo yo
nongwa uswe tuli apa. Umwene uyu ikwisa ukuya ni njala
atisakusõkamo ni njala. “Basayigwa bo bene aba bikuya ni
njala ni kyumilwa kuli ubugolofu,” alinkuyoba Yeso, “kabuno
abene bisakwikutisigwaga.” Kangi linga uswe tukusũma kuli u
nkati, uswe tutisakwãmbilìla ibwe. Uswe tuli nu busisimikisi
bula. Kangi linga uswe tukusũma iswi, uswe tutisakwãmbilìla i
liyoka. Lõli, Kyala gwitu Tata ikutuswilaga uswe na Mãnna ga
Kumwanya, i Lisyu Lyake kangi u Mbepo Gwake uyu abikile
ubuketi bwa Umwene. Amúla inyĩpúto syĩtu, Ntwa, kangi
ifyakusuma fyĩtu, bo uswe tukukĩndilíla ukugũlila pa Ugwe. Mu
Ngamu ya Yeso Kristi uswe tukusuma. Ameni.
14 Lilino, umwemwemukukyungaga aMasimbo aga pási, linga
umwe mubagíle ukusanuka na une kwa Mwikemo Yohani kangi,
unto gwa 14. Uswe tukulonda ukwanda pa ntu gwa 14 gwa
Mwikemo Yohani. Kangi unko uswe twãnde kifuki ilinandi lya
14, Mwikemo Yohani 14:14, nukubala itolo akayabo ka Lisimbo
ili. Lilino, mu iki ugwe kwisakwãga kingi fiyo ikya nongwa une
ngulõnda ukuyoba pa kilo iki.
15 Kangi kumbukilaga, umwe mwe muli nago a Mabangeli aga
masimbo-makesefu, ikyene kili mbukesefu, iki kili. Ikyẽne kyo
Masyu aga Yeso Mwẽne ãyobìlepo, popãpo polelo uswe tubagìle
ukutũsya nubusisimikisi ukuti ikyẽne kisa itolo ukuya bo mũmo
Umwẽne ãyobìle. “Kumwanya na pasi fisakumalikaga, loli i
Lisyu Lyake litisakutoligwamo siku.”

Lilino uswe twisakubala ukufuma ku linandi lya 14 ilya ntu
gwa 14.

Linga umwe mwisakusuma ikindu kilikyosa mu
ngamu yangu, Une nisakubombaga ikyene.
Lo lufingo luki ulusayigwa!
Linga ugwe unganile une, kyungaga ingomelesyo

syangu.
Kangi Une nisakusũma u Tãta, kangi umwẽne

isakubapa umwe u Nsũbìsi uyũngi, ukuti umwẽne
abagíle ukwitũgásya na umwe bwilanabwila;
Yópe u Mbepo gwa bwanaloli; yũyo i kĩsu kikabagíla

ukwambilila, nongwa yakuti ikyene kitikumbona
umwene mma,…
Lilino, umwe mwe mukubala ukufuma ku i Bãngéli lya

kiGiriki, mubagíle ukukibona ikyẽne nkati muno, komma…
Kẽta kula kokuti “ukupilikisya.” “Kabuno ikĩsu kikumpilikisya
Umwẽne mma.” Ikyo kyo kyãbwanaloli fiyo. Unko une mbále
ikyẽne kangi lilino.

Yópe u Mbepo gwa bwanaloli; yũyo i…bwanaloli;
yũyo ikĩsu kikabagíla ukwãmbilíla, panongwa yakuti
ikyẽne kitikumbona umwẽne mma, pamo nukumanya
umwẽne: lõli umwe mumenye umwẽne; (Ywani? U
Nsũbìsi.) kabuno umwene ikwitugásya na umwe lilino
(akayobelo ka mwisyugu),…umwene ikwitugásya na
umwe, kangi isakuyaga mwa umwe.
Ngimba Ikyẽne kyo fiki? U Nsũbìsi yulayula.
Une ndisakubalekaga umwe kisitabusũbisi: Une…

Aligwesa amenye ukuti “Une” yo pulonauni ya
ubwenenakyo.

…Une nisa kwisa kwa umwe.
Lõli pa kabalilo kanini, kangi i kĩsu kitikumbonaga

une kangi mma; lõli umwe mwisaku…lõli umwe
mukumbona une: panongwa yakuti Une ndimũmi,
umwe mwisakuyaga bũmi nũmwe.
Pa lisiku lila umwe mwisakumanya ukuti Une ndi

mwa Tata gwangu, kangi umwe mwa une, kangi Une
mwa umwe.
Apo po pakuyaga pakati pa lĩnogòno lyãngu, lõli uswe

tukuyaga pakubala pabutalipo panini. Unko une mbale ikyo
kyõpe lilino, kangi.

Pa lisiku lila (ilisiku ilikulumba, ilisiku lya bulongi),
ilisiku lila umwe mwisakumanya ukuti Une ndi mwa u
Tata, kangi umwe mwa une, kangi Une mwa umwe.

Umwẽne uyu ali ni ngomẽlèsyo yãngu, kangi
ikukyũnga isyẽne, umwẽne ikyẽne yo uyu ãnganìle
une: kangi umwẽne uyu ãnganìle une isakuganigwaga
na Tãta gwãngu, kangi Une nisakunganaga umwẽne,
kangi nisa kwibonesya nimwẽne ku mwẽne.
Yudasi ãyobíle ku mwẽne, komma Iskarioti, Ntwa,

ngimba ikyẽne kili bulebule ukuti ugwe kwisa
kubonekela pabwelu kwa uswe, kangi komma ku
kĩsu?
Uko ko, kosmos, u “lubãtiko lwa kĩsu.” Linga umwe

mukuyaga nu kubala kwapalubafu apo, umwe mwisakukẽtésya.
Ikyangu yo “g,” kangi ilyẽne likuyoba kubwa kuno, “kosmos,
pamo ulubatiko lwa kĩsu.” Ikyo kyo fipãnga, na fyõsa bo ifyo,
muketile.

…ngimba ikyene kyo bulebule ukuti ugwe
kwisakwibonesyaga gwimwene kwa uswe, kangi
komma ku bene? Ugwe ubagile ukubomba bulebule
ikyene?
Yeso alinkwamula kangi alinkuyoba ku mwene, Linga

u mundu anganíle une, umwene isakukyungaga a
masyu gangu: (ameni) kangi Tãta gwãngu isakunganaga
umwẽne, kangi uswe twĩsakwĩsaga mwa umwẽne,
nukutẽndeka ubwĩtũgàsye na umwẽne.
Umwẽne uyu atikungana une atikukyũnga ifyakuyoba

fyãngu:…
Abagĩle ukukyũnga ifyakuyoba fya kipãnga; lõli kyũnga

isyakuyoba Fyãke, umwe muketile.
…kangi a masyu aga umwe mukupilika gakaya

gãngu mma, loli u Tãta uyu ãlindumíle une.
Ifĩndu ifi mbõmbìle Une njobìle kwa umwe, ukuya

ngãli ndipo na umwe.
Lõli u Nsũbìsi, uyu yo Mbepo Mwikemo, yũyo

Tãta isakutuma mu ngamu yãngu, umwẽne
isakubamanyisyaga umwe ifindu fyõsa, kangi ukutwala
ifindu fyosa ifi (ifi fyo, a Masyu Gake) ku bukumbukilo
bwĩnu, kilikyosa iki Une njobile kwa umwe.
Yo fundonki iyi Kyala atumaga u Mbepo Mwikemo polelo?

Umwene ali ongelelaga isayo Syake ku Lisyu Lyake.
16 Yeso ãyobíle, ukuti, “Pa lisiku lila umwe mwisakumanya
ukuti Une ndi mwa Tãta, kangi u Tãta ali mwa Une; kangi umwe
muli…Unendimwaumwe, kangi umwemulimwaUne.” Lilino,
linga uswe twayaga pakuyoba iki…
17 Lilino, kumbukilaga, iki kikuyaga pa tepi.

Unkyulusi gwa kiKristi, ukufuma mu Louisville, angõlíle
une pitãsi. Kangi umwene alinkuti, “Ikyene kyo kikosyasoni,

Billy, ukuti i Ndumi isi, mumo ugwe gwãyobile ikilo kya
mmayolo, sitikufika ku maelifu malongo mana apa mbuyo bwa
abãndu mia yumo na malongo mahano, pamo abamia babili,
batatu pa kapanga kãko akanini.”
18 Une ndinkuti, “Nkulumba, mu myẽsi mihano na gumo
ukufuma lilino, linga Yeso ikukãbìla, ikĩsu kyõsa ukusyũngutíla
kisakupilika iki.” Muketile?

Amatepi gala gikubuka nkisu kyosa, muketile, mosa
ukusyungutila. Kangi, polelo, uswe tukumanyisya apa lilino
itolo ifi uswe tukwitika ukuya Bwanaloli, kangi ifi uswe
tusyagenie ukuti Kyala asisimikisye ikyẽne kwa uswe ukuya
Bwanaloli.
19 Lilino, u bwĩgane, fyo fiki fyãli—fyo fiki fyãli bwĩgane bwa
Kyala mu kutuma u Mbepo Mwikemo? Lilino, une mbagíle
ukung’wãla ikyo pãsi, Yohani 14, ukwandila pa linandi lya
14, nukubala ukwisila mu ntu, kuli u lwãlo. Ifundo ya Kyala,
uswe tukwaga apa, mu kutuma u Mbepo Mwikemo, bwãli
bwĩgàne bumobwẽne, ukuti Kyala Mwẽne ãbagìle ukwitũgala
mu Kipãnga Kyãke nukukĩndilìla ulubãtìko Lwãke ukwisila mu
Kipãnga.

Ukuti, Kyala ãli mwa Kristi, ukukĩndilisya i mbãtiko Syãke
ukwisila mwa Kristi; ukufuma mwa Kristi, nkati mu Kipanga,
ikukindilisya imbombo Syake ukwisila mu Kipanga.
20 Lilino, uswe tumenye iki u Mbepo Mwikemo ali. Uswe
tukusyagania, ikilo kya mmayolo, ukuti Umwene yo Kyala.

Lilino, akabalilo kako uswe tukwinogonaga isya Kyala,
Tata, mumo Yeso áyobelaga apa, Tata Gwake; Kyala, u
Mwanundumiana, mumo Yeso; Kyala, uMbepoMwikemo, mumo
uswe tukukikõlela Ikyene umwisyugu, lilino, ikyo kitikusanusya
ukuti bulipo ubũndu butatu, aba Kyala abakĩndàne. Ikyene
kikusanusya ukuti aliko u Kyala yumoywene mbubombela-
mbombo mutatu.

Tuliyoba uswe ikyene bo ulu. Fyosa ifi Kyala aali, Umwene
alyonile mwa Kristi, panongwa yakuti Umwene alisukwíle
Mwene nu konelela Ikyene mwa Kristi. “Kangi Kristi aali
bwisusye bwa Bwakyala mu mbili.” Fyosa ifi Yehova aali,
Umwene aalyonile mwa Kristi.

Kangi fyosa ifi Kristi ãli, Umwene ãlyonile mu Kipanga;
komma mwa yumoywene pamwene, loli mu Mbili gosa. Kula,
kuko uswe tukwisa palikimo mbumobwene, uswe tuli na Maka.
Fyosa ifi Kyala ãli, fyãli mwaKristi; kangi fyosa ifi Kristi ãli, fili
mwa ugwe.

“Kabuno Kyala ãtendekígwe ukuya mbili, nukwitugala na
uswe.” Timoti Gwãkwánda 3:16, linga umwe mukusĩmba ikyẽne
pãsi, “Kisita kukanikana bukulumba bo bwakubutĩtu bwa
bunyakyãla: kabuno Kyala abonike pabwelu mu mbili, kangi

uswe twãlimpalamasisye Umwẽne. Kyala, Yehova, ãtendíke
umbili, kangi nukwenda pa kĩsu, kangi uswe twãlimbwene
Umwene na maso gitu.”
21 Umwe mumenye, mu ntu gulagula, gwa Yohani 14, Filipu
alinkuyoba, “Ntwa, tunãnagísya uswe u Tãta, kangi ikyẽne
kisakutwĩkutisyága uswe.”
22 Yeso alinkuti, “Une ndi kabalilo katali fiyo na ugwe, Filipu,
kangi ugwe utikumanya Une? Akabalilo kãko ugwe umbwẽne
Une, ugwe umbwẽne u Tãta. Kangi fiki kuyoba ugwe kwa Une,
‘Tunãngísya uswe u Tãta’?” Kyala ãtendekígwe ukuya mbili.
23 Lilino apa ikyene kili. U Tãta ãli Kyala pamwanya pa ugwe,
uswe tukuyoba. Uswe twãliko ukufuma kwa Adam. Kyala, u
Tãta, ãli paMõse na bãna ba Israeli, muMbanda yaMoto. Polelo,
Kyala na uswe, mwa Kristi; alinkwenda na uswe, ãyobilepo na
uswe, ãlìle na uswe, agonaga na uswe. Kyala pa uswe; Kyala na
uswe; kangi lilino Kyala mwa uswe. Fyosa ifi Kyala ãli, fisile
mwa Kristi; fyosa ifi Kristi ãli, fikwisa mu Kipanga.

Ngimba ikyene kyo fiki? Kyala ikubomba mwa umwe.
Paliposa nkisu iki Umwene ikulonda ukukukolela pa ugwe,
ugwe uli palapala pala, ukubomba mwa ugwe ukubomba
ubwigane Bwake ubununu. Mumo uswe tukulondigwa
ukumpalisya Kyala panongwa ya ikyo! Kyala, u Mbepo
Mwikemo, atumigwe ku nongwa ya Kyala ikwitugasya mu
Kipanga Kyake, ikwẽnda ukukĩnda mu ngulilo yiliyõsa,
ikubõmba u bwĩgàne Bwãke u Bwakyala.
24 Akabalilo kãko u mũndu ikukuseka ugwe, abẽne
batikukuseka ugwe mma, abẽne bikunseka Umwẽne uyu
ãkutumìle ugwe. Popãpo Yeso alinkuti, “Basayigwa mwe umwe
akabalilo kãko abanyãmbála bisakuyobága uluko lõsa lwa
bubibi ukulwana na umwe, nubusyobi, panongwa ya Ngamu
Yãngu. Basayigwa mwe umwe.” Kangi, kangi, “Bosa aba bikuya
nu bumi bwabunyakyala mwa Kristi Yeso bisakukubilwaga
ubufwimigwe.”

Kabuno, akabalilo kako Kyala ãlipelile Mwene
ukumanyigwa mwa Kristi, abene bãlimbẽngíle Umwene. Ywani
ãlimbẽngíle Umwene, mbubibi-fiyopo? I kipanga. I kipanga
kilinkumbenga Umwene, mbubibi fiyo. Abene balinkumbenga
Umwene ukuya kibibipo ukukinda u—u kinwelwa. Abẽne
bãlimbẽngíle Umwẽne nububibipo ukukĩnda abãndu bõsa.
Ikyẽne kyãli kipãnga iki kyãlimbẽngíle Umwẽne. Popãpo,
polelo, akabalilo kãko ugwe kukẽta kosmos, “Ulubãtiko lwa
kĩsu, i kĩsu kikãlimmenye Umwẽne,” kikusanusya, “i kipanga,”
kikõlelìgwa-mumo, “kikãlimmenye Umwene mma. Umwene
ãlisíle ku Bãke bẽne, kangi a Bãke bene bakãlimmwambilile
Umwene mma.”

“Lõli na bu bwĩngi bwa aba bãlimmwãmbilìle Umwẽne, ku
bẽne alinkupa Umwẽne amaka ukuya bãnabalumiána ba Kyala,

ku bẽne bãbo bãlĩtíke pa Ngamu Yãke.” O, mũmo uswe tubagile
ukungana Umwene nukummwiputa Umwene! Ubwĩgàne bwa
Kyala, ikulonda ukwisa mbulilanisi!
25 Bo, bo uswe tukãli ukusõkamo mbusĩmbe bula, unko
uswe tubõmbéle iki; mmasiku ga Ruti, mu lulagilo lwa
butabulo, akabalilo kãko Naomi ãsõkiléko nkĩsu, panongwa
ya lugelo, utubalilo utukafu. Umwene alinkubuka nkisu kya
Moabu, iki itolo kyãli balũngule, baKristi abangamu itolo.
Panongwa yakuti, aba Moabu báfumilaga ku mwanundindwana
gwa Loti, kangi abene báli bitiki abakoleligwa-lulo, kangi
bafuluganisigwe. Kangi polelo undume gwãke ãfwíle, kangi
abãnabalumiana bãke babili bãfwíle. Kangi pa nsebwe ukubuka
ku kãya, Naomi…Ruti na Naomi, pa nsebwe gwake kukaya,
umwene…Yumo mwa bakwamwana bãke, Oripa, umwẽne
ãyobíle ukuti umwẽne isakugomokelága ku kĩsu kyãke, ku
bakyãla bãke, kangi ku kipanga kyãke, kangi ku bãndu bãke.
Kangi Naomi aagelile ukweega Ruti ukugomokela, loli umwene
alinkuti, “Abandu bako bo bandu bangu. U Kyala gwako
yo Kyala gwangu. Kũko ugwe kufwa, kula une ngufwaga.
Kũko ugwe usyiligwe, kula une nisakusyiligwa. Kangi une
ndisakusyumbutuka ku nyuma.”
26 Ako ko kabalilo kãko u mũndu akolìle i mboniboni.
Kitikupela ukukindana kulikosa iki abandu bake bayobile,
“Ugwe kubukaga ukukilania ukuya mbunguluka-mwikemo
pamo ikindukimo.” Kila kikãpelìle ubukĩndàne nabumo kwa
Ruti. Pala bwãlipo u bwĩgàne bwa Kyala ukufwãnikisìgwa.
27 Kangi itolo nubusisimikisye mumo ugwe kuyĩla ni njala ikilo
iki panongwa ya Mbepo Mwikemo, ikyene kyo kindukimo mwa
ugwe, ukukukwãba ugwe, ukuti u bwĩgàne bwa Kyala mbumi
bwako bukufimbilisigwa ukufwanikisigwa, itolo mumo ukwene
kwãyilíle na Ruti.
28 Akapango kamogi fiyo! Une itolo ngabagila ukukaleka
akẽne, pa kabalilo. Umwe mumenye ululagilo lwa butabulo,
ukuti akabalilo kako Boazi…Umwe mumenye akapãngo ka
mũmo Ruti akwãngulàga mu ngũnda nukwãga ubukundwe
na Boazi. Kangi bo umwẽne akãli ukummwẽga umwẽne,
umwẽne alinkufĩmbilisìgwa ukutabula fyõsa ifi Naomi ãtãgìle.
Kangi umundu yumoywẽne uyu ãbagìle ukutabula ifyũma
ifigwãno ifya Naomi, mu lulagilo lwa butabulo, ãli u nkamu
ugwakifuki; bãfĩmbilisigwàga ukuya bakamu bo akãli umwẽne
ukubagila ukutabula. Kangi bala bãli bakamu abakifuki-fiyo.
Kangi umwene alinkufimbilisigwa ukutendeka ikimanyilo kya
kilundilo, panja pa kipata, pamo ukufumusya kwapakilũndìlo
ukuti umwẽne ãtabwĩle fyõsa ifi Naomi ãtãgìle. Kangi Boazi
ãbõmbìle ikyẽne ukwĩsila mu kubãyania ikilato kyãko pankyẽni
pa bakulumba, kangi alinkuti, “Linga alipo aligwẽsa apa uyu ali
nako kalikõsa aka ko ka Naomi, une ilisiku ili ndabwĩle ikyẽne.”

29 Kangi iyo yo njila iyi Kyala ãbõmbìle, akõngesìsye indagilo
SyãkeMwẽne. Kyãla akabagila ukukõnga, ukupa ugwe ululagilo
lumolwẽne ukukõnga kangi Umwẽne ikukõnga ulũngi. Umwẽne
ikukõnga indagilo Syãke Mwẽne. Polelo, Kyala, ukuti atabule
i kipãnga ikiyõnge, ikĩsu ikiyõnge, ikipeligwa ikiyõnge; Kyala,
Uyu yo nsitampaka mwa Mbepo, ukutabula uluko lwa bandu
abasobi, Kyala Mwene alinkuya nkamu, u Nnyambala, u
Mwanundumiana uyu Umwene ãpelíle mũnda mwa Maria.
Kangi polelo Umwẽne ãtẽndíke ikimanyilo, pamo ubukẽti; panja
pa fipata fya Yerusalemu, Umwẽne alinkufyũsìgwa mmwanya
pakati pa myãnya ni kĩsu, kangi alinkufwa, kangi alinkutabula
kilikyõsa. Kangi mu kusõk’ililopa, Umwene alinkukemesya
i Kipanga iki Umwene Mwene abagíle ukwitugasyamo, nu
kulilanila nu kulilanilana nakyo, kala akabuyo akãtãgìgwe aka
bulilanisi ukufuma mu ngũnda gwa Edeni kũko Kyala isaga pãsi
amayolo galigõsa, akabalilo ka kipãnga.

Ngimba umwe mukẽtesìsye? Kyala isaga pãsi mbutalalifu
bwa lisiku, ukwĩngila kwa lisuba. Kilipo ikindukimo ukufwana
na kabalilo kãko ikyẽne kikwãnda ukufika nkilo, abãndu
bikwinogona isya kipãnga na isya Kyala; Bakristi. Ugwe
kukẽta i lisuba likwĩngila, ugwe kusyãgània ukuti ilisuba lyãko
likwĩngìla.
30 Kangi mbutalalifu bwa namayolo Umwẽne ãlisibìle ukwĩsa
pãsi nukulĩlanilana na bẽne. Kangi pala Umwẽne ãtãgíle
ubulilanisi bula, panongwa yakuti ubutulwanongwa bukabagíle
ukummwitikisya Umwẽne ukubõmba ikyẽne.

Kangi polelo Umwẽne ãtẽndekígwe ukuya mbili
nukwitugasya pakati pa uswe, ukuti Umwẽne ãbagíle
ukugomokela kangi ku mũndu, nukwitũgásya mu mũndu,
nukupyanikisya u mũndu ku kayĩlo ka bulilanisi nu Mwene
kangi, nukumpa umwene ukugomokesya u bwãbuke ubupĩgwe-
na-Kyala. Ikyo kyo iki Umwene ãbombíle.
31 Iyo yo fundo ya Mbepo Mwikemo. Ikyẽne yo Tãta, kãngi,
Kyala Tãta ikwĩtũgala mwa ugwe, ikubõmbabõmba ulubãtiko
Lwãke, ukumãlìsya ulubãtiko Lwãke lwa butabulo; ikubõmbela
mwa ugwe, ikukupela ugwe u mbõmbi-ntuli na Umwẽne;
ukukupa ugwe u buyo, ukukupa ugwe a kayabo kuli ungwãno
gwãko, unjõnge unkũndwe pamo kalumbu; ukubapa umwe u
MbepoGwake nu lugano Lwake, ukubuuka ukufwima abajõnge,
muumo Umwẽne aaboombile mu ngunda gwa Edeni. “Adam,
Adam, ngimba ugwe uli kugu?” Ikyo kyo iki u Mbepo Mwikemo
ikubomba ku nnyambala pamou nkikulu. Akabalilo kako Ikyene
kikutika mu ndumbula syabo kangi kikwega u bwitugasye
Bwake, kilipo ikyũmilwa ni njala panongwa ya myoyo imisobi.

Iyo yo ndamyo ni ngomano umwisyugu. Kukayapo
ukwakufwana ukupalamasya-kwa-Mbepo mu kyẽne, ukubũka
kuli imyõyo gya batãgígwe na aba bikufwa. Ukwene ko

kunywãmupo ukutendeka i ngamu, pamo i kipanga, pamo i
nyumba, pamo i kipanga-kipãgúke, mbuyo bwa mbãtíko ya
kukaba-myoyo. Syakitima bule! Uswe twãbagìle ukusyãla pa
ikyẽne fiyo.

Kyala ãlilyonisye Mwene mwa Kristi. Kutalusya.
32 Kristi ãlilyonisye Mwene mu Kipanga. Polelo, lilino kẽtésya,
“Pa lisiku lila umwe mwisakumanya ukuti Une ndi mwa Tãta,
kangi umwe muli mwa Une, kangi Une ndi mwa umwe. Pa
lisiku lila umwe mwisakumanya ikyene.” Kabuno, ikyẽne kyo,
i kindu kyõsa kili lubãkano lwa butabulo lukusuluka pãsi, ukuti
Kyala ikwĩsa ukugomokela ukwĩtugala nkati, nukwĩtugàla nabo,
nukwãngàla na bãndu Bãke, bo mũmo Umwẽne ãbõmbìle ku
bwãndìlo.

Lilino, polelo, akabalilo kako Umwene ikwẽga i Kipanga
Kyake mbuyĩlo bwa kuyobesania, ikukyẽga i Kipãnga Kyãke
ku buyo bwãkuti Umwẽne abagìle ukwẽndelèla Mwẽne
ukukĩndàmo, nu lugáno, nu kupepeka, nu bulilanisi, polelo
pala pikwisaga Edeni. Umwẽne isakwẽgága i Kipanga Kyãke
ukugomokela kũko Ikyẽne—Ikyẽne kyãlindekìle Umwẽne,
ukugomokela ku Edeni kangi, pala kũko Ikyẽne kyãgwíle.
Ikyẽne, lilino…Kula ko kũko Ikyẽne kyãtẽndìke ukwãnda
kwãke, pamo ukugwa. Kula ko kũko Ikyẽne kisakwẽgeligwàga
ukugomokela kulakula, ni sahani yiliyõsa insukìgwe ya
butabuligwe, ukubatwãla abẽne ukutalula ukugomokela ku
buyo bula kangi.
33 I Kipanga kili nkĩsu ku kabalilo kamo. Kangi i Kipanga,
naloliloli, ukufuma pa Butendekési, ubwa fyinja elifu na sinda
gwa ngulilo isya ngĩsi…Luteri ãli yo ntẽndekesi gwãkwãnda
ukusõka panja ukufuma ku kabalilo ka batumigwa.Kangi polelo
akabalilo kãko Luteri ikwisa panja, Kyala alinkusendemusya pa
kayabo kanini ka Mbepo nu konelela Ikyene panja pamwanya
pa Kipanga, mu bwĩtikisìgwe. Kangi polelo mmasiku ga Wesley,
Umwene ãlyõnile panja panini ukongelelapo ifya Mwene,
mbukemesigwe. Kangi mũmo i ngulilo yikũlíle nkyẽni, ku
kabalilo ka bumalikisyo, Kyala isusyaga i Kipanga Kyãke. Itolo
kẽta ukusyũngutíla nukusyãgánia linga ikyo kyo Bwãnalóli,
pamo mma.
34 Kéta ku ngulilo ya kiLuteri, umwe mwe mukubala
isyambukulu, kéta ku lusasanio lwabo na iki abene bãbombile.
Kẽta bo bukulumba bwĩngipo buki ulusasanio lwa kiWesley
lwãli, go makamingipo bulebule abẽne bãli nago, lõli mbunãndi.
Kẽtésya mmasiku ga Pentekosti, lo luyĩgo luki ulu abẽne bãli
nalo polelo, kyo fiki ikikulumba, kipapate kikupyãgíla.
35 Yópe, Unjãti Gwĩtu Gwapandungu, i kalatasi ya Katolika,
yikupa ukulãta ukuti aba kiPentekosti bãtwẽle imbĩndùko
elifu-elifu yumo na baelifu bamia bahano nkyĩnja kimokyẽne,
kyãtolile fyõsa ifingi ifipãnga palikimo. U Katolika itolo

alinkusanusya, alinkwiyobela, elifu-elifu yumoywẽne. Nkati
mwa yabo bẽne Njãti Gwapandungu, ikalatasi yakubilikigwa
Njãti Gwapandungu, yãpèle ubuyobelo bula ukuti aba
kiPentekosti babatolile abẽne.

Kangi, kumbukilaga, imbinduko sya kiPentekosti syo
mbĩndùko inyĩsusìgwe-na-Mbepo-Mwĩkèmo. Mbunãndi,
ukwãnda itolo, mu lubafu lwa ndukindi-lwĩgi panja pala,
ni limo—i lyaiyolo iligitala. Kangi abakikulu balinkutoligwa
ukufwãnisya ukũla akapãmbo kamo ka mastokeni. Balãmbalele
panja pa misebwe gya sitima, nukusala mõsa ifilõmbe nukusya
ikyẽne, nukutẽndèka u nkati kuli abãna bãbo. Loli ikyene kisile
ukuya fiki? Ikipanga kimile-na-maka-fiyo nkisu umwisyugu,
komma mmaso ga kisu, loli mmaso ga Kyala, panongwa yakuti
Umwene ikusisimikisya ikyene ukwisila mu iki Umwene
ikubombela abene. Umwene ikwiyonelela Mwene mu bene,
ukõneléla Ikyene nkati.
36 Kẽtésya lilino iki kyãbonike pa buyo, Kyala ikwiyõnelela
Mwẽne mu bẽne. Lilino i Kipanga kifikile pa buyo, ukufuma
kwa Luteri, Wesley, kangi ulusasanio luli pa Pentekosti; kangi
lilino mu ngulilo iyi yĩyo uswe tukwisamo lilino, ukwisila mwa
Mbepo Mwikemo yulayula, ukongelelapo itolo isya Umwene.
Lilino, akabalilo kãko bala abaLuteri kunyuma kula bãpokĩgwe,
abẽne bali ni kiyabo kya Mbepo Mwikemo. Akabalilo kako
aba Methodisti basukigwege, kila kyáli kyo mbombo ya Mbepo
Mwikemo. Muketile, ikyene kyãli kiyabo kya Mbepo Mwikemo.
“Abene kisita uswe bakapeligwa bapelelesye,” likuyoba i
Lisimbo. Muketile?
37 Lilino, Kyala, bo u Lumuli lukwãnda ukumulika mmasiku
ga bumalikisyo, Umwẽne ikutugũlíla uswe, ikindu ikikulumba
ukufuma kwa uswe. Panongwa yakuti, “Kuko filipo fingi
ifi fipĩgwe, filipo fingi ifi fikugũliligwa.” Popãpo Umwẽne
isakugũlilàga ifingi ukongelelapo ifya uswe ukukĩnda Umwẽne
ãbõmbìle ukufuma ku ba kiLuteri pamo aba kiMethodisti,
panongwa yakuti uswe tukwenda mu Bwelu ubukulumbapo,
na Maka amakulumbapo, nu bukulumbapo…u—u nketi u
nkulumbapo ukukinda mũmo abene bãli nayo. Lilino, uswe tuli
nagwe unketi unkulumbapo ugwa busyũke. Uswe tuli nafyo
ifĩndu ifikafupo, ifisimikisye pingipo ukukĩndamũmo abẽne bãli
nakyo.
38 Loli ikyene kifwene itolo bo une njobile ku koleji ya Luteri,
pakaya patali’mma.

Abene balinkuti, “Ngimba uswe tuli na fiki?”

Une ndinkuti, “U mũndu ãbyẽle u ngunda gwa kilõmbe.
Amãni mabili amanini agakwãnda galinkusumuka, kangi
umwene alinkuti, ‘Mpãlisya u Ntwa pa ki—kibyãlígwa kya
kilombe!’ Mbugũlile, umwẽne ãli nakyo ikyẽne, lõli umwẽne ãli

nakyo ikyẽne mbubũmbe bwakwãndana. Panandi na panandi,
ikyẽne kinkwĩsa ukuya mbĩfwa.”

Kangi imbungapunga yikusõka panja pa kyẽne, iki kyãli
kiMethodisti.
39 Linga ugwe kukẽtésya ikipeligwa, ugwe kwisakukẽta Kyala
ikubõmba. Kilipo ikyakubutĩtu kilãmbalẽle pala iki kikubũka
nu butumígwe bwãngu. Muketile? Ikyo, ukukẽtésya ikipeligwa,
kẽta mũmo ikyẽne kikubõmbéla, yo ngulilo nki na kabalilo kaki,
ugwe ubagíle ukukẽta kũko ugwe uliko nu bũmi. Kẽtésya i
ngulilo.
40 Lilino, polelo, aba kiMethodisti, abẽne bãli mbungapunga.
Abẽne balinkukẽta kunyuma ku ba Luteri, balinkuti, “Uswe tuli
nukukemesígwa; ugwe ukaya nakyo nakimo mu Kyẽne.”

Panandi na panandi, ukufuma ku bulẽnge, ukufuma ku ba
kiMethodisti, kulinkusõka ikilõmbe kya…i fisasa fya kilõmbe.
Yula ãli Pentekosti.

Mwaketa lelo umwe, ukwitikisigwa, ulufiko lumo lwa
Ikyene. Ukukemesigwa, ikifikepo ikingi ikya Ikyene. U Mbepo
Mwikemo, i kifikepo ikingi ikya Ikyene; Pentekosti. Luteri,
Wesley, Pentekosti.
41 Lilino fyo fiki ifi ikubõmba Pentekosti? Une ngufwanikisya
ikyene, panongwa yakuti, mu Pentekosti, ikyene kyãtwele
ukugomokesya, komma ilyani lya ndeka, komma imbungapunga,
loli…

Ikilombe kikabagila ukuyoba ku mbungapunga, “Une
ngaya nakyo ikyakubombela kwa ugwe.” Pamo, imbungapunga
tikabagila ukuyoba ku i—i lyani, “Une ngaya nako
akakubombela ugwe,” panongwa yakuti bu bũmi bulabula
ubu bwãli mu lyãni bwãpelìle u bulẽnge. Bu bũmi bulabula
bwãli mu bulẽnge bwãpẽlìle i kisasa.

Kangi ikyene kyãli kipanga kyaLuteri iki kyãpelíle i kipanga
kya Wesley. Ikyene kyãli kipanga kya Wesley iki kyapelaga
Pentekosti.

Loli, Pentekosti, ngimba ikyene kyo fiki? Ubweene bo
bupyanikisyo bwa luko lulalula ulwa luseke ulu lwabuukile
mu mfu ku bwaandilo, ukutwala kangi ubwisyusye bosa bwa
Maka ga Pentekosti, nu losyo lwa Mbepo Mwikemo, muketile,
mmasiku gabumalikisyo. O, ikyene kyo kindu kikulumba,
ukukéta, ukwitika kangi ukukétapo.
42 Lilino mu ngulilo iyi iyi uswe tulimo nu bumi lilino, ingulilo
iyi, iyene yikĩndìle pa Pentekosti.

Pentekosti asẽngème mwẽne mu fipãnganio, nukwãnda
ukutũngulupa ikilũndìlo kyõsa ikya fipãnganio, “Uswe twe
iki kangi uswe tuli ikyo.” Ikyo kyo itolo kipeligwa. Ugwe
itolo ukabagíla ukukibeka ikyene. Ikyene kyo kipeligwa. Abene

bikubombaga ikyo. Ulwene lo lubatiko, kuli abene ukubomba
ikyo.

Loli i Kipanga kisemile nkyẽni. Ikyene kibukile
mbukulumbapo, ubwamaka ukukindapo. Ikyene kyo
lupyanikisyo lwa fikũngilwa.

Kangi abandu bingi ba kiPentekosti batikwitika mu
bubumbulusyo Bwakyala, ubutumigwe bwa Bandumi, na maka
ga Kyala. Bingi aba kiPentekosti bikukolela imboniboni isi
sĩsyo une nguketa, “u mõhèsi.” Ifibugutila fĩngi fitisakuya
nakyo nakimo ikyãkubõmba ni Kyẽne, mu Pentekosti. Muketile,
uswe tukindilile pa kila. Itolo mumo aba Methodisti bãkõlíle
ikiPentekosti, “bãsyũtano,” panongwa ya kuyoba mu ndimi.
Itolo mo mũmo aba Luteri babakõlelàga aba kiMethodisti,
“bãfigìli,” panongwa ya kuywẽga. Muketile?

Loli ikyene kyo kyosa kwĩsa-panja kwa Mbepo Mwikemo,
mpaka i Kipanga ikikulumba kikwisusigwa, nu kubũngènia
kiswĩle, haleluya, na maka amakulumba ga Kyala Mwenemaka.
Mpaka, ikyẽne kikufĩka pa buyo mpaka imbombo silasila isi
Yeso ãbõmbíle yikwinãngisya yẽnemulamulamuKipanga lilino.
Uswe tuli kifuki, binangu.
43 Unko une niime apa, ku miniti yimo itolo, ukwega iki
Kyala ãbĩkĩle u Mbepo Mwikemo mu Kipanga, ukubapa umwe
ikyãkwegelela ikĩngi ukuti umwe mwisakumanya. Kunyuma mu
Lwitikano Ulukũlu, akabalilo kako u—u mwanike…

U nnyambala ãlipelile mwene a kãya. Umwene ãlimmwãgìle
u nsĩngiligwa gwãke, ikyo kyo kindu kyakwanda.

Polelo umwene alinkuya nnyambala unkulumba, bo
kibugutila. Kila kyãli kinunu.

Ikindu ikikõnge kyãboníke, pala pakwĩsa u bupãpígwe mu
nyumba yila. Ako ko kabalilo kako Mbepo Mwikemo, muketile,
imbepo iyingi yilinkwingila, iyi yo aali mwanundumiana. U
mwanundumiana yula, umwẽne akãli mbulagili bõsa mma,
pamo nukuti umwẽne ãli mwingilakilingo mpaka umwẽne
ãfikaga ku bukusi bumo. Kangi umwene afimbilisigwe
ukusisimikisígwa, tasi. Ena.

Kangi polelo abene bãli nu lulagilo lwa bufwĩkígwe.
Kwa umwe balumbilili, “mbuyo bwa mwanundumiana,” kyo
iki une nguyobapo lilino, muketile, polelo akabalilo kãko
umwene ãlisíle ku buyo kũko umwene ãfwikigwága. Yeso ãpele
ikyakulingania ikimogi ikya ikyene, pa Kyamba Bwãndùke.
44 Mũmo une njobíle, Kyala atisamo siku ukubũka panja pa
ndagílo Syãke ukubõmba kalikõsa.

Linga ugwe uli nakyo ikisiba kyanyĩbùko pa kãmba aka,
kikupũta amĩsi mulimõsa mu mbepo, kangi pa kãmba akãngi
aka pa bwa apa, ugwe uli nakyo ikyakubyãlìgwa kikupya, ugwe
ubagìle ukwĩma pa kãmba aka nukuywẽga, “O, mĩsi, bopela ku

bwa kuno nukwĩsusya ikyakubyãligwa kyãngu! O, mĩsi, fikaga
ku kyãkubyãlìgwa kyãngu!” Ikyẽne kitisamo siku ukubõmba
ikyẽne. Lõli linga ugwe kwisakubõmba ukufwãna ni ndagilo sya
busito, ugwe ubagile ukõnelèla ikyakubyãligwa kila.
45 Ugwe uli nagwe unnyambala umbine alambalele apa, pamo
umonangi alambalele apa, pamo unnyambala uyu ikulonda
ukuya ntalusye, akabagile ukuleka ukunwa, akabagile ukuleka
ukukwẽsa, akabagila ukuleka ikinyonywo ni fĩndu. Linga ugwe
kubombaga itolo ukufwana ni ndagílo sya Kyala, mwitikisya u
Mbepo Mwikemo ukwisa nkati mula, polelo umwene akayako
kangi mma pamwene. Umwene, umwene isakwimaga ikindu
kila, panongwa yakuti u Mbepo Mwikemo ikummwega umwene
ukukilania. Lõli ugwe kufĩmbilisígwa ukubõmba ukufwãna ni
ngomelesyo sya Kyala, indagilo sya Kyala.
46 Lilino, mu Lwitikano Ulukùlu, akabalilo kãko u
mwan’umfyẽle uyu ãpãpìgwe, abẽne bakẽtesyaga akẽne,
ukukẽta mũmo akẽne kayĩlàga, akayĩlo.

Polelo u tãta, ukuya unnyãmbala ukyulusi unkulumba pa
kabalilo aka, lumo mu malongo mana pamo malongo mahano
gãke, umwene akali na kabalilo ukumanyisya u mwãna uyu,
mwene, polelo umwene alinkummwãga…Mmasiku gala abene
bakali ni sukulu sya kilũndilo mumo abene bali nasyo lilino,
popãpo abẽne bankummwãga u “mmanyisi,” pamo u “nswĩli,”
ummanyisi gwa sukulu. Kangi u mmanyisi gwa sukulu uyu ãli
nnunu ukukinda-bosa umwene abãgíle ukwaga, ukuti umwene
ikuyaga gwabwanaloli nukumbula u tãta u bwanaloli ukufwana
ni kyene.
47 Kangi polelo akabalilo kãko u ndumiana uyu ãfikìle pa
bukusi bumo, tutigi, umwẽne ãli ntubwa. Linga u ndumiana yula
ãli itolo lisãmbùke, nsita bununu, akapãsyàga kuli imbombo
ya gwĩse; fyõsa ifi umwẽne inogonagelaga kwãli kunyegèsya nu
kwẽmbela na bakĩkùlu, pamo—pamo ukunwa, pamo ukulagusya,
pamo ukubopesya ifalasi; u ndumiana yula akabalilo kõsa
isakuyaga mwanundumiana, lõli umwẽne akãbĩkígwemo siku
mbuyo ukuya ni kilingo ku fyõsa tãta gwãke ãli nafyo.

Lõli linga umwẽne ãli ndumiana nnunu, kangi umwẽne
ãli pa mbombo ya tãta, kangi umwẽne ãsisimikísye ukuya
mwãna untalusye, polelo abene bãli nu lusekelo. Abẽne
balinkwẽga undumiana yula pãnja mu lukĩndi nukubĩka
unselekesye umwẽlu pa mwẽne, kangy abẽne bantugasyaga
pamwanya pa mayengo ukuti akãya kõsa kãbagìle ukukẽta.
Abẽne bãtẽndekàga u lusekelo kangi jubili, kangi u gwĩse
polelo ãli ni ndendeko ya bufwĩkìgwe. Umwẽne ãfwikága u
mwanundumiana gwãkemwẽnemumbombo yãkemwẽne, kangi
polelo u mwanundumiana ãli gwakufwãna-palikimo nu tãta
gwãke. Mmasyu agangi, linga ikyene kyãli umwisyugu, i ngamu
ya mwanundumiana pa ikyẽke kyãli itolo kinunu bo iya gwĩse.

48 Lilino ketesya iki Kyala ãbombile. Akabalilo
kako u Mwanundumiana Gwake ãpapígwe, Umwene
alinkummwitikisya Umwene ukubuka pa fyinja malongo
matatu, ukumpima Umwene, ukungela Umwene. Polelo
Umwene ampaga Umwene ifyinja fitatu ifya lugélo
ulukafu. Kangi polelo kubumalikisyo bwa lugélo, akabalilo
kãko Umwẽne ãkibwẽne u Mwanundumiana Gwãke ãli
pakusyũngutila u bukyulusi bwa Tãta; Kyamba Bwãndùke,
Buku gwa Luka; Umwẽne ãlyẽgíle Peteri, Yakõbo, na Yohani,
abakẽti batatu, nukufyũka pamwanya pa kyãmba, kangi pala
Kyala ãbombile i ndagílo sya bufwĩkígwe. Umwene…Abene
balinkuketa kangi abene balinkumbona Yeso, kangi imyenda
Gyake gikumulika bo myẽlu bo njasi. Kangi bo i Libingo
lilinkukupilila Umwene, kangi a Masyu gikusooka ukufuma mu
Libingo, kangi lilinkuti, “Uyu yo Mwanundumiana Gwangu
unganigwa; mpilikila umwe Umwene. Une ngwitugasyaga
pasi lilino nukuya nakyo nakimo kangi mma ikyakuyoba. Iki
Umwene ikuyoba kyo lulagilo nu Bwanaloli.”
49 Lilino ikipanga kisile ukukinda mmasukulu gala. Umwene
alyẽgigwe kunyuma kula, akabalilo katali aka kakindilepo,
nukuya kipanga-kipaguke, i kipanganio. Loli, umwe ketesya,
Ubupapigwe bwatwele ikindukimo ikingi. Kangi lilino ikyẽne
kifikíle pa buyo kũko i kipanga kya kiPentekosti, nu Bupãpígwe
ubupya, kipimígwe nukugeligwa, kangi lilino ikyene kikwisa ku
buyo…Kyala atikubombela ni Kipanga ukuya itolo kipanganio.
Umwene atikubombela ni Kipanga ukuya ki—ki kibugutila kya
bandu.

Umwene ikubombela ni Kipanga ukuya bapalwãke,
aligwesa palwãke mu Kipanga. Kangi lilino akene kafikile pa
kabalilo…Kangi ukwene kukaya kusofu; uswe twesa tukukéta
ikyene. Akabalilo kako unnyambala ikusisimikisya, kangi
Kyala ikungana umwene, Umwene ikummwega umwene panja
kubuyobumo ku Mwene. Pala pankyeni pa Bandumi Umwene
ikubomba ikindukimo ku mwene. Umwẽne ikumfyũsya umwẽne
pamwanya pala mu Kuyapo kwa Kyala, nukumpa umwẽne,
nukummwĩsusya umwẽne, nukuntũgasya umwẽne panja. Iyo yo
ngulilo iyi uswe tukwitugasyamo.
50 Yulayula u Mbepo Mwikemo uyu apokile abaLuteri, uyu
ãkemesisye abaMethodisti, uyu alyoosísye abaPentekosti, yo
lilino ikubĩka ndubãtìko u Kwĩsa kwa Ntwa Yeso. Akabalilo
kako, ikyene kikuyaga kyamaka fiyo, u Mbili gula, isakwisaga
mu Kibugutila iki, i Kipanga, iki kisakukwãba abãngi ba bẽne
ukufuma ku lipũmba. Pala pisakuyako u busyũke. Ikyo kyo iki
u Mbepo Mwikemo ayĩlepo. Ngimba u Mbepo Mwikemo yo fiki?
“Kisita uswe abene bakabagila ukupeligwa bapelelesye.” Abene
bitugalaga mu lisiku limo, pási pa ikyo. Uswe tukwitugala mu
lisiku ilingi.

“Akabalilo kãko u ndugu ikwisa nkati bo mõgésyo, Une

nisa…u Mbepo gwa Kyala isakufyusya ubupime ukulwana ni
kyene.” Muketile? Uswe tuli mu lisiku lilino…
51 Kunyuma kula, abene bakali sinda gwa mahala bo
umwisyugu. Abene bakãbagìle ukulipela ilipufulilo lya atomiki
pamo iligali. Abene bakali nagwe u sayansi ni findu mumo
uswe tulinafyo lilino, lõli, kangi ifĩndu fya fĩndu fyãmbutĩtu;
ukugela ukuyoba ukuti u mundu ãputìle palikimo, ukwisila
mu lufũmbi lumo na fyõsa bo ifyo, nukwẽga ubufukulefukele
bumo nukugela ukusisimikisya ikyẽne, ukupela abasitakyala
ukufuma ku bãndu.

Loli lilino, akabalilo kako uswe tukufũmbwa Ikyene, u
Mbepo gwa Kyala ikufyusya ubupime. Ngimba ikyene kyo
fiki? Umwene ikonelela mu Mbepo Gwake. Polelo, bala bãbo
bikutusya panja pala mwipumba, pamo pási pa kigemo kya
Kyala, ukuya mũmo i Lisimbo likuyobela, bikukúta, “Kabalilo
katali bule, Ntwa? Ko kabalilo katali bule? Bo butalipo bule?”
Kyala ikugulila pa une na ugwe. I Kipanga kikugulila pa
une na ugwe. Kabalilo ka bufwĩkígwe, akabalilo kako Kyala
abagíle ukonelela kwa uswe ubwĩsusye Bwãke, a Maka Gake, u
busyuke Bwake, ukuti akabalilo kãko i Kipanga na Kristi fisile
ukuya kifuki fiyo palikimo mpaka Kristi ikwisa ukuya mboneke
pakati pa uswe, nukufyusya abafwe, kangi uswe tukubuka mu
Kunyakiligwa.
52 Lilino uswe tukuyaga pakuyoba, ukunãngisya ukufuma pa
kabalilo, ukuti itolo bala babo bisusigwe na Mbepo Mwikemo
bikubuka mu Kunyakiligwa kula. “Kabuno abasyãle ba bafwe
bakãli nu bũmi ku fwãsi ya fyĩnja elifu yumo.” Uko ko kutalusya.
Itolo abãndu ba Mbepo-Mwikemo abĩsusígwe bõsa bãbũkíle mu
Bunyakiligo. Lilino, Kyala ãpele u Mbepo Mwikemo…
53 Une ndinalyo i Lisimbo ilingi apa, mwaYohani 14:12. Ilyo lyo
Lisimbo lyakwisibiligwa fiyo na bõsa abãndu apa pa kipãnga.

Naloliloli, naloliloli, Une nguyoba kwa umwe,
Umwene uyu ikwĩtika pa une…
Lilino, komma ukulĩtikisya i lisyu lila “ikwĩtika” mu luko

lumo likugomosye ugwe kunyuma. Nkipanga ikyangamu itolo,
bikuyoba, “Ena, une ngwitika. Naloli, une ngwitika Yeso
Kristi yo Mwanundumiana gwa Kyala.” U mõhési ikwitika i
kindu kilakila. Ikyo kyo katikati. Ili Bangeli lyãyobile umwene
ikubomba.

Loli i Lisimbo likuyoba, mwa Yohani, ukuti, “Nayumo
umundu abagile ukunkolela Yeso u Kristi, mwene ukwisila mwa
Mbepo Mwikemo.” Umwe muli nakyo, naloliloli, ukwisila mu
Lisimbo…Unko une niime apa itolo i miniti, bo une ngãli
ngamãlísya ukubala. Ugwe ukapindukampaka ugwe gwãmbilíle
u Mbepo Mwikemo. Uko ko kutalusya.
54 Ugwe kwitika “ku.” U Mbepo Mwikemo aayobile kwa ugwe,
kangi ugwe pabwẽlu umfumwĩsye Umwene. U mõhési ali ni

kindu kilakila. “Une ngwitika Umwene ukuyaMwanundumiana
gwa Kyala.” Momumo ikubõmbèla u mõhési. Lõli ugwe kwẽnda
kubwa ku Mwẽne.

Akabalilo kako, Peteri akoleliigwe nukwitikisigwa, ukwisila
ukwitika mwa Ntwa Yeso Kristi; kangi mwa Yohani 17:17, Yeso
alinkubakemesya abene ukwisila mu Lisyu, kabuno i Lisyu
lyaali Bwanaloli. Kangi Umwene aali yo Lisyu. Lya 1, Yohani
ikuyoba, “Ku bwandilo lyalipo i Lisyu, kangi i Lisyu lyãli na
Kyala, kangi i Lisyu lyãli Kyala. Kangi i Lisyu lyapeliigwe
ukuyambili, nukwĩtũgásya na uswe.” Umwene aali Lisyu, polelo
Umwene alinkubakemesya abene. Umwene alinkuti, “Tata,”
ukuyoba kwa Mbepo mwa Umwene, “Une ngubakemesya abene
ukwisila mu Lisyu,” Mwẽne, ukwisila mu kwãla amaboko Gãke
pa bẽne. “I Lisyu Lyãko lyo Bwãnalóli.” Itolo ãyobíle Umwẽne
mu kuyapo, mu mbapo ya nkĩkúlu; o, lõsa kisitakubagìla kuli
Umwẽne ukuya injila yiliyõsa iyingi ukukĩnda i Lisyu lya Kyala
ukwĩtẽndeka Mwẽne ukubonekela. “Une ngubakẽmesya abẽne.”
55 Umwene ábapele abene a maka ukulwana ni mbepo inyali.
Abene basookile panja. Umwene alinkubika ingamu syabo mwa
Buku gwa Kang’osi gwa Bumi. Kangi Umwẽne alinkubatuma
abẽne panja, Yohani…Matai 10, nukubapa abẽne amaka
pamwanya pa mbepo inyali; ukukagìla panja imbepo inyali,
kangi ukubomba imbombo, na fyosa bo ifyo. Kangi abẽne
bikugomokéla, bikusangaluka, balinkuti, “Gyópe ni misyẽtáno
gikupilikila kwa uswe.”

Umwẽne alinkuti, “Komma ukusangaluka panongwa
yakuti imisyẽtáno gikwilãmbìka kwa umwe; lõli sangalukága
panongwa yakuti ingamu syinu sili mwaBuku.”Kangi Yudasi ãli
na bẽne. Kẽta mũmo kifuki umwẽne abagíle ukwĩsa; mulamula
nkyẽni ukwisila ubwĩtikisigwe, ukwẽnda mulamula nkyẽni mu
bukẽmèsigwe. Lõli ngimba ko kũgu umwẽne ãnãngisye ulumuli
lwãke? Ko kũgu ngimba umwẽne ãlinãngìsye mwẽne? Bo akãli
Pentekosti, umwẽne ãnãngìsye ilãngi syãke.
56 Kẽtèsya, umbepo yula isakuyaga itolo mwĩpùti kangi itolo
gwakwikemesyekemesya bo mũmo umwẽne abagìle ukuya,
mpaka ikyene kikwisa kwa Mbepo Mwikemo, kangi abene
bisakutumula Ikyene palapala pala. Uyo yo mbepo yula (ngimba
umwe mukabagíla ukukibona ikyẽne?) ikufyukila mmwanya,
u ndwananakristi. Kangi Yeso alinkuti, “Abene bikuyaga
kifuki fiyo palikimo, mmasiku gabumalikisyo, ikyene kyãbagíle
ukusyoba a Basaligwa balabala linga syãli syakubombigwa.”
Lõli, kumbukilága, ikyẽne kyo itolo a Basalígwa aba bisakukẽta
ikyẽne.

Kyala ikukõléla ukwisila mu lusalo. Umwe, mukaya
basangalufu ukuti umwe mwe bamo ba bẽne? Ngimba mukaya
umwe, bãndu apa ikilo iki, mumenye ukuti ikindukimo mu
ndumbula yĩnu kikulũsa, “Une ngulonda u Mbepo Mwikemo

yula. Une ngulonda Ugwe, Ntwa, mu ndumbula yangu”? Iyo
yo nongwa Kyala ãbĩkíle ingamu yãko pa Bũku gwa Bũmi gwa
Kang’osi bo ulwãlo lwa kĩsu lukãligwa. Umwene ãyobíle ikyo.

“Nayumo umundu abagile ukwisa ku Myangu,” alinkuyoba
Yeso, “pene papo Tata Gwangu ankwãbìle umwene tasi. Kangi
bosa aba bikwisa kwa Une, Une nisakubapa abẽne u Bũmi
Bwasyẽpwa.” Ngimba u Bũmi Bwasyẽpwa bo fiki? U Mbepo
Mwikemo. “Bũmi Bwasyẽpwa,” ega i lisyu lila nukulyẽndesya
ilyẽne mu kiGiriki, kangi ilyẽne lyãyobíle, Zoe. Zoe yo Mbepo
Mwikemo. “Bosa aba Tãta ambele Une bisakwisaga kwa
Une. Kangi bosa aba bikwisa kwa Une, Une nisakumpa
umwene uMbepoMwikemo, kangi Une nisakusyũsyága umwẽne
mmwanya ku lisiku lwabumalikisyo. Une nisakubõmbága
ikyẽne,” Umwẽne alinkuyoba. Komma umma aba linga-kangi-
kangi ukufwãna ni Kyẽne. “Une nisa. Bõsa aba bikwĩsa; kangi
Une nisakupa u Bũmi Bwasyẽpwa.” Umwene ikufimbilisigwaga
ukufyusya, panongwa yakuti umwene ali nu Bumi bwa Syepwa.
Umwene ikufimbilisigwa ukwisa. Akabagila ukufwa kangi mma
ukukinda Kyala abagile ukufwa.
57 O, mwe binangu bapala ukufuma ukusyũngutila ikisu iki
kangi nkaya akanini aka, linga une nãbagíle itolo, na masyu
gangu ga bũndu, ukubĩka mu ndumbula yãko ubufũmbwe
bwa kwãmbilìla ulosyo lwa Mbepo Mwikemo, ikyẽne kikuyaga
busetuli ubununu ukukĩnda-fyosa ubu umwe mwãlimo nabo
siku mbũmi bwĩnu. Ukukẽta iki…Ugwe kufĩmbilisígwa
ukubõmba ikyẽne.

Unko une nkitẽndeke ikyo kilãngale, isya, “Ugwe
ukapĩndusìgwa mma.”
58 Peteri ãpokígwe. Umwẽne ãlitíke pa Ntwa, alinkõngìsye
Umwẽne. Yeso ãlimbũlíle umwẽne uyu umwẽne ãli, ãli nagwe
umwẽne ukunkonga Umwẽne. Umwẽne ãlimpèle umwẽne a
maka ukulwana ni mbepo inyali nukunkẽmèsya umwẽne. Lõli
ukufuma pa fyõsa ifyo, kangi alinkwisa ukuya mwalafyale
gwa bayobi gwa kibugutila; mũmo a Bakatolika bikulondela
ukukikõlela ikyene, “u bishopu gwa kipanga, pamo u pãpa,”
pamo kilikyõsa ikyẽne kyãli, unnyãmbala gwa ntu gwa kipãnga;
põpe Yeso alinkuyoba, ikilo kya lupefyo Lwãke, “Unganile ugwe
Une, Peteri?”

Kangi umwene alinkuti, “Ntwa, Ugwe umenye une
nguganile Ugwe.”

Alinkuti, “Siswilege ing’osi Syangu.” Umwene alinkuyoba
kila katatu kõsa.

Kangi Peteri alinkuti, “Ugwe umenye une nguganile Ugwe,
mpaka une ngubukaga na Ugwe ku—ku bumalikisyo, kangi une
ngubukaga na Ugwe ku bufwe,” na fyosa bo ifyo.
59 Umwẽne alinkuyoba, “Bo ingongobe yibilikìle katatu kõsa,
ugwe kwisa…bo ingongobe yikabilikila, ugwe kwisa kuti

ungãnìle Une katatu kosa.” Umwene alinkuti, “Loli, Peteri,
une ngwĩputile ugwe.” Pilikisya. Ikyo kyo kikaya kyõsa kya
ikyẽne mma. “Une ngwĩpũtíle ugwe. Kangi ukufuma pãpo ugwe
upĩndwíke, polelo ukasyége abakundwe bãko.”

“Ukufuma pãpo ugwe upindusígwe.” Umwẽne ãywẽgíle.
Umwẽne lumo ãmogílemwaMbepo.Umwene, umwene ãbombile
u luko losa ulwa findu, loli umwene akãlyambilíle u Mbepo
Mwikemo mma tãsi. “Ukufuma pãpo ugwe upĩndwíke, polelo
bakasya abakundwe bãko,” ikyo kyo kyãbwanaloli, “ukubõmba
ulutẽndéko Lwãke.”
60 Lilino unko unemãlìsye ukubala Yohani 14:12. Lilinomu ntu
gwa 14 kangi ilinandi lya 12, Yeso alinkuti, “Naloliloli, naloli,
Une nguyoba kwa umwe, umwene uyu ikwitika…” Kangi
ugwe ukabagila ukwitika…“Kwitika pa Une.” Ugwe ubagile
ukwitika kuMwene. Balinga bikupilikisya ikyo? Yoba, “Ameni.”
[Ikilundilo kikuyoba, “Ameni.”—Nsimbi]
61 Umwe mukukumbukila, mu Imbombo 19. Une nkibengile
ukwĩmika iki apa, loli une itolo ngufimbilisigwa ukuyoba
ikyene bo ikyene kikwisa kwa une. Mu Imbombo untu gwa
19, akabalilo kãko undumbilili gwa kiBaptisti uyu, uyu ãli u—
u gwandagilo kangi ãpĩndwíke, kangi umwene alumbililaga
nu kubatwãla abandu ku bupokigwe. Kangi abene baali
nu buhobofu ubukulumba, itolo basangalwike nu kulalata,
ukuya nu lukomano. Imbombo 18, Aquila na Priscilla, uswe
twasosolìle ku kyẽne amayolo gammayolo, kangi abẽne bãbũkìle
ukunkẽta umwẽne. Kangi abene bamenye ukuti umwene áli
nnyambala unkulumba, kangi umwene áli mfunda-funda. Kangi
umwẽne ãsisimikisyága ukwisila mu i Bãngéli ukuti Yeso ãli
Mwanundumiana gwa Kyala, kwẽne kukumanya u lõsyo lwa
Yohani. Umwene akaamenye ulosyo lwa Mbepo Mwikemo tãsi.
Polelo umwene aatile…

Aquila na Priscilla, yula undume nu nkasi, abanini
abatendeka fihẽma; iki, Pauli ãli ntendeka fihẽma, yõpe.
Kangi abẽne bãlyãmbilíle u Mbepo Mwikemo pãsi pa bumanyisi
bwa Pauli. Abene balinkuti, “Uswe tulinagwe unkundwe unnini
uyu ikwisa pamwanya apa. Unko umwene ayobe kwa uswe
pakayabo kanini ka ikyene.”

Kangi akabalilo kako Pauli afyukile mmwanya nukunpilika
umwene alumbililaga, amenye ukuti umwene aali nnyambala
unkulumba, umwene aatile, “Ngimba umwe mwãmbilíle u
Mbepo Mwikemo ukufuma pãpo umwe mwãlitíke?”

Abene balinkuti, “Uswe tukamanya mma kula…kali aliko
yumo u Mbepo Mwikemo.”

Umwene alinkuti, “Polelo ku fiki,” pamo i lisyu lya kiGiriki
ikyanaloliloli pala lyo, “kwa mũmo umwe mwãlyõsígwe?”

Abene balinkuti, “Uswe tutalile tõsígwe na Yohani u Mõsi.”

62 Lilino kẽtésya iki Pauli ãyobíle. Pauli ãyobíle, ukuti, “Yohani
naloliloli ãlyõsísye ku lupĩnduko; komma ku busyũle bwambĩbi,
lõli ku lupĩnduko, ukuyoba ikyo kyo iki umwe mwãlĩtíke.”

Akabalilo kãko ugwe kwitikisya Kristi ukuya Mpoki
gwakonagwako, ugwe kwitika ku losyo lwa Mbepo Mwikemo.
Ulo lo lukaya lõsyo lwa Mbepo Mwikemo, bakundwe bãngu ba
kiBaptisti. Ikyene kyo kisobi.

Unkundwe yumo alinkuyoba kwa une ilisiku limo, alinkuti,
“Nkundwe Branham,” pamo akabalilo kamo aka kakindilepo,
imyesi igi gikindilepo, umwene alinkuti, “Nkundwe Branham,
Abraham ãlitíke Kyala, kangi ikyene kyalyimikígwe ku mwene
ukuya bugolofu.”

Une ndinkuti, “Naloliloli.”
Alinkuti, “Ngimba kyo kiliku iki unnyambala abagile

ukubomba ukukinda ukwitika?”
63 Une ndinkuti, “Uyo yo nnyambala aligwesa abagíle
ukubomba. Ikyo kyo kyosa iki umwene abagíle ukubomba
umwisyugu, ko kwitika Kyala. Lõli Kyala ãlimpéle umwẽne
ikifũngìlo kya kububũtígwa,” iki uswe twãbũkíle ukukĩnda
nkilo, “ukuya kimanyilo ukuti Umwene alĩtikisye ulwitiko
lwake mwa Umwene.” Kangi, umwisyugu, mpaka Kyala…

Ugwe kwitika ku Mwene akabalilo kãko ugwe kwitikisya
Umwene ukuya Mpoki gwakonagwako. Lõli akabalilo kãko
Kyala ikukupa ugwe ikifũngilo kya Mbepo Mwikemo, Umwẽne
ãkufũngíle ugwe ku bufike bwãko Bwasyepwa. Lilino umwe
ba Baptisti ega ikyo, kangi une ngwisakubũkága na umwe
ku buponesigwe Bwabwilanabwila. Ena, nkulumba. Panongwa
yakuti, “Somma ukunsulumanisya Mbepo Mwikemo gwa Kyala,
kũko umwe mufũngigwe mpaka ilisiku lwa kutabuligwa
kwinu.” Umwe mukafũngígwa ukwisila mu kwĩtika ku, lõli
mufũngìgwe na Mbepo Mwĩkèmo. Baefesi 4:30, “Somma
ukunsulumanisya Mbepo Mwikemo gwa Kyala, kuko umwe
mufũngigwe mpaka ilisiku lwa kutabuligwa kwinu.” Kila
kikufũnga umwe, akabalilo kako umwe mulwagile ubukũndwe
na Kyala, kangi Umwene ãfũngile umwe na Mbepo Mwikemo.

Ikyo kyo momumo, kabuno ili Bangeli lyaayobile, “Nayumo
umundu abagile ukunkolela Yeso u Kristi, mwene ukwisila mwa
Mbepo Mwikemo.”
64 Ugwe kuyoba, “Une ngwitika ikyene panongwa yakuti
untimi aayobile lulo.” Umwene yo kutalusya, loli ikyo
kitikubaligwa kuli umwe. “Une ngwitika ikyene panongwa
yakuti i Lisyu likuyoba lũlo.” Uko ko kutalusya, loli ikyo kikaya
kya ugwe mma, ikyo kitikukubala ugwe.

Injila yene iyi ugwe ubagile ukuyoba ukuti Yeso yo Kristi,
ko kabalilo kãko u Mbepo Mwikemo ikwisa mwa ugwe
kangi ikubikila ubuketi, kangi ikubĩkila ubuketi Mwene mosa,

“Umwene yo Mwanundumiana gwa Kyala.” Iyo yo njila yene
ugwe umenye ubusyũke, ko kabalilo kãko u Mbepo Mwikemo
ikubĩkìla ubuketi. “Akabalilo kãko Umwene u Mbepo Mwikemo
ikwisa, Umwene isakubĩkaga ubuketi bwa Une, ukubanangisya
umwe i findu ifyakwisa; ukutwala ifindu ifi, ifi Une njobile, ku
bukumbusyo bwinu.” Umwe mutisakufyãgamo siku ifyẽne mu
sukulu.Muketile? Umwẽne isakutwãla ifĩndu ifi ku bukumbusyo
bwĩnu.
65 Lilino uswe tukulõnda ukubala panini ukukindililápo pa
Lisimbo ili lilino, Mwikemo Yohani 14:12.

Naloliloli, naloliloli, Une nguyoba kwa umwe,
Umwene uyu ikwitika pa une, imbombo isi Une
ngubomba isakubombaga yope; kangi inywamupo…
Iki, ubusanusi ubutalusye pala bo “fĩngipo,” lingu umwe

mukulonda ukukẽtèsya ikyẽne mõsa.
…imbombo ingulumbapo ukukinda isi

mwisakubombaga umwene; panongwa yakuti Une
ngubuka kwa Tãta.

66 Linga Umwene abũkìle kwa Tãta, u Mbepo Mwikemo
abagíle ukwisa. Ngimba uko kutalusya? I Lisimbo ilingi litile,
“Linga une ndikusõkápo, u Nsũbìsi atisakwĩsa. Loli linga une
ngusokapo, une ngwisaga kangi nukuya na ugwe, mope mwa
ugwe.” Muketile, ikyene yo Kyala na ugwe. Pa mwanya pa ugwe,
tãsi; na ugwe, mwa Kristi; mwa ugwe, mwa Mbepo Mwikemo.
Umwene yo Kyala mwa ugwe.
67 Lilino, “Imbombo isi Une ngubomba mwisakubombaga
umwe numwe,” komma imbombo iyingi. Loli Kyala ikulonda
ukutwala u Mbepo Mwikemo, mwa ugwe, ukukindilisya
imbombo yilayila iyi Umwene abombaga mwa Kristi.

Imbombo yikãli mfũmbwe fiyo mmasiku ga Luteri. Ikyo
kyãli Kipanga kya Kyala. Iyẽne yikãli mma…Pakayabo kanini
ukongelelapo mmasiku ga Wesley.

Panongwa yakuti, “I kĩsu,” i Bãngèli likuyoba, “kisakuyaga
kyõnywapo, kangi kyamahalapo, kangi kibibipo ukõngelelapo
akabalilo kõsa.” Uswe tuli…Ikisu kikwisa ukuya kibibipo
lõsa…Uswe tumenye ikyo. Fiki, umundu ikubomba ifindu
umwisyugu ifi, ifyinja mia yumo ifi fikindilepo ugwe angali
ukĩnogona pabagile ukuyapo mundu uyu ngãsi bo lula.
“Babibipo ukõngelelapo akabalilo kõsa, kangi umbĩbi isakuyaga
mbĩbìpo, akabalilo kõsa,” lyãyobile i Lisimbo, “ukõngelelapo
kangi ukõngelelàpo.”
68 Polelo, u Mbepo Mwikemo ikwẽnda. Bwalipo itolo umũyi
unnini gwa Ikyene na Luteri; ulupũto panini ulwa Ikyene na
Wesley; kangi ubupũte ubusolofupo bwa Ikyẽne na Pentekosti;
lilino u mũyi kangi u Mbepo isile ukuya yulayula. Umwene
ikwibungánia palikimo, ukutwala panja kila ikyamaka kilakila

ikya Mbepo Mwikemo bo mumo Umwene ábombile kunyuma
kula, ikubonesya imbombo silasila isi Umwẽne ãbõmbìle
kunyuma kula, sikubonesigwe papapa umwĩsyùgu, ikindu
kilakila.
69 Ketesya iki Yeso aayobile: “Naloliloli, naloliloli Une
nguyoba kwa umwe, u Mwanundumiana akabagila ukubomba
nakamo pene papo Umwene ikuketa u Tata ikubomba
ikyene tasi. Iki u Tãta ikubõmba, Umwẽne ikunãngisya u
Mwanundumiana. U Tãta ikwitũgasya mwa Une; Umwẽne yo
ikubomba imbombo.” Muketile?
70 Lilino kẽtésya, apa kyo kilipo ikindu ikingi une ngulonda
ukuyoba papapa apa. “Mũmo,” Yeso ãyobíle, “bo mũmo u
Tãta ãndumíle Une. Bo,” lilino kẽtésya, “bo mũmo Tãta
ãndumíle Une, mõmumo Une ngubatuma umwe.” “Mumo u
Tãta…” Ngimba u Tãta ãlintumíle Umwẽne bulebule? U
Tãta, uyu ãlintumíle Umwẽne, ukusuluka ukufuma ku Mwanya
nukwitugasya mu Mwẽne.

Umwene ãbukíle panja. Umwene alinkuti, “Une akabalilo
kosa ngubomba kila kikyo kikunhobosya Tãta Gwangu.”
Muketile? Umwene alinkubuka kula ukubomba ifindu ifi Tãta
ãlinnangisye Umwene ukubomba. “Une ndikubõmba nakimo
pene pãpo u Tãta Gwãngu ikunãngisya Une tãsi.” U Kyala uyu
ãlindumìle Umwẽne, ãli nkati mwa Mwẽne. “Kangi bomumo
Tãta ãlindumíle Une, injila yilayila u Tãta ãndumíle Une,
momũmoUne ngukutuma ugwe.” Ngimba ikyene kyo fiki? Kyala
mwa ugwe, ukukindilisya (fiki?) imbombo silasila, silasila.

Yeso aatile, “U…umwene uyu ikwitika, umwene uyu
alinagwe Une nkati mwa umwẽne, u Mbepo Mwikemo; umwene
uyu ikwitika, uyu yo atalile alingẽnie ubuketi Bwangu, amenye
ukuti Une ndi mwa umwene. Umwene uyu ali mwa Une; linga
ugwe kwitugasya mwa Une, a Masyu Gangu gikwitugasya mwa
ugwe.”
71 Lilino ugwe kuyoba, “Une ngwitugasya mwa Yeso; loli
une naloliloli ndikwitika mu bubumbulusyo Bwakyala.” Ikyo
kikubonesya ukuti Umwene akaya mula mma.
72 “Une ngwitika mwa Yeso; komma ukwitika mwa Mbepo
Mwikemo mu lisiku ili, komma mumo abene bãli nakyo Ikyene
kunyuma kula.” Ikyo kikubonesya Umwene akaya apo.
73 U Mbepo Mwikemo isakubikila ubuketi bwa Lisyu lililyosa
Ilyene lyayobile. Umwene akaya nsyobi. Umwẽne atikutĩla
nayumo pamo ikipãnganio nakimo. Umwẽne atikufĩmbilisigwa
ukwẽgela pãsi kuli nayumo. Umwẽne ikuyoba, kangi polelo
Umwẽne ikwĩma ni kyẽne.

Linga abapamwanya, kangi ababwapulígwe, kangi
abamanyili, pamo mumo uswe tubagile ukukikõlela ikyene,
abatãgili, linga abene batikulonda ukukyãmbilìla Ikyene,
“Kyala abagìle ukufuma mmabwe aga ukufyũsya abãna

kwa Abraham.” Umwẽne isakwẽga abakulumba ba bahiyi,
abakinwelwa, na kilikyosa ikingi, nukukifyũsya ikyẽne mõsa.
Kyala abagìle ukubõmba ikyẽne, kangi Umwẽne ikubõmba
ikyẽne. “Kyala abagíle ukufuma ku mabwe aga ukufyusya
abãna kwa Abraham.” Umundu yumo ikubombaga ikyene,
panongwa yakuti Umwene yo Kyala.
74 “Linga ugwe kwitugasya mwa Une, kangi a Masyu Gangu
mwa ugwe, suma aka ugwe gwiganile,” panongwa yakuti ugwe
kusuma i Lisyu Lyake, kangi i Lisyu Lyake lyo Bumi. Yoba
ikyene. Linga Kyala ãyobíle ikyẽne, kangi ugwe usisimikĩsye
Umwẽne ãyobíle ikyẽne, u Mbepo Mwikemo ikubĩkíla ubukẽti
ukuti i Lisyu lila lyo litalusye, polelo, ugwe ulipo, nkundwe. Yoba
ikyẽne; pala ikyẽne kili. “Yoba ku kyãmba iki, ‘Samisigwaga,’
komma ukwilamwa mu ndumbula yako, loli itika ukuti iki
ugwe uyobile kisakwisa ukuboneka.” Komma ugwe gwe uyu
ikuyoba, loli Tata uyu ikwitugasya mwa ugwe; Umwene yo
ikubomba ubuyobi. Ikyene kikaya ugwe kuyoba ku kyamba
kila, ikyene yo Tãta uyu ali mwa ugwe, ikuyoba ku kyamba
kila. Ikyene kikufimbilisigwa ukusema. “Fyosa kumwanya na
pasi fisakumalikaga,” Umwene alinkuyoba, “loli u Mbepo
Gwangu atisakumalikamo umma, pamo, i Lisyu Lyangu
litisakumalikamo.” Naloliloli, Ilyene likabagila ukumalika.
Tãta!
75 Lilino, “Imbombo isi Une ngubomba.” Kyala ali mu Kipanga
Kyake, ukukindilisya imbombo Syake. Iyo yo nongwa Umwene
ãtumile u Mbepo Mwikemo. Lilino, Umwene ãmenye ikyo.
Umwene, Umwene ãmenye ikyene kikãbagìle ukuya, ikyene
kikabagíle ukubombigwa injila yila, polelo ni njila iyingi, mo
mũmo Umwene ãfimbilisigwága ukutuma. U Tãta ãtũmíle u
Mwanundumiana, bĩka fyõsa ifi fili mun-…Mwanundumiana
mwa ugwe. Kangi imbombo silasila isi Umwene ãbombile,
imbombo silasila lilino isi Yeso ãbõmbile, umwe mwisakubomba
nũmwe, i Kipanga.

Ngimba ugwe utikulonda ukubomba imbombo sya Kyala?
Yeso alinkuti, “Linga ugwe kulonda ukubomba imbombo sya
Kyala, itikaga pa Une.” Bo bulebule ugwe kwitika pa Mwene?
Ugwe ukabagila ukubomba ikyene mpaka ugwe uli na Mbepo
Mwikemo.
76 Panongwa yakuti, nayumo umundu abagile ukuyoba
Umwene yo Mwanundumiana gwa Kyala; ugwe kuyoba iki
umunduyumo uyungi ãyobíle. “Ili Bangeli liyobile ukuti
Umwene yo Mwanundumiana gwa Kyala; une ngwitika i
Bangeli.” Umma ndaga. “Ili Bangeli likuyoba Umwene yo
Mwanundumiana gwa Kyala; une ngwitika i Bangeli. Untimi
ikuyoba Umwene yo Mwanundumiana gwa Kyala; une ngwitika
u ntimi. Mãma ikuyoba Umwene yo Mwanundumiana gwa
Kyala; une ngwitika mãma. Umwinangu ikuyoba Umwene yo
Mwanundumiana gwa Kyala; une ngwitika mwinangu.”



NGIMBA U MBEPO MWĨKÈMO ÃPẼGÌGWE KULI FIKI? 25

Loli injila yene iyi une mbagile ukuyoba Umwene yo
Mwanundumiana gwa Kyala, ko kabalilo kako u Mbepo
Mwikemo ikwisa kangi ikubikila ubuketi Mwene, polelo une
mmenye Umwene yo Mwanundumiana gwa Kyala. “Nayumo
umundu abagile ukunkolela Yeso, ‘Kristi,’ kwene ukwisila mwa
Mbepo Mwikemo.” Pala!
77 Nayumo umundu ikuyoba ukwisila mwa Mbepo gwa
Kyala ikukolela Yeso agunigwege, pamo ukuyoba Umwene ãli
kindukimo ilisiku lila kangi i kindukimo ikingi umwisyugu. Ikyo
kikupela Umwẽne ukuya monywa kangi gwakukofoka. Umma,
nkulumba.

Umwene yo yuyo mmayolo, umusyugu, na bwilanabwila. U
mbepo gwabwanaloli aligwesa isakubikila ubuketi bwa ikyo.
Umma ndaga.
78 Lilino, Umwene ãtile, “Imbombo isi Une ngubomba
mwisakubombaga umwe numwe,” Yohani 14:12, lilino, imbombo
silasila.

“O,” abene bikuti, “ikipanga kikubomba imbombo
ingulumbapo umwisyugu.” Mu njilanki?

Umwene alinkuti, “Imbombo isi Une ngubomba.”
“Ikyo,” abene bikuyoba, “ena, uswe tulinabo abamisyoni

nkisu kyosa, iyo yo mbombo inywamu.”
79 Loli Umwene alinkuti, “Imbombo isi Une ngubomba.” Lilino
bõmba isyẽne, bõmba isyẽne tãsi, polelo yobaga isya ba misyoni.
80 Umwisyugu, ukuyoba apa akabalilo kamo aka kakindilepo
isya u gwaMuhamadi, umwene alinkuti, “Muhamadi afwĩle.”

“Uko ko kutalusya, umwene ali mwipumba, loli ilisiku
limo umwene isakusyuka.” Umwẽne alinkuti, “Linga umwẽne
ikufyũka ukufuma ku lipũmba, ikĩsu kyõsa kisakumanya ikyẽne
mu sala malongo-mabili-na-sina.” Umwene alinkuti, “Umwe
bandu mukuyoba Yeso asyũkìle ifyinja maelifu mabili, kangi
komma yumoywene-mwa-batatu mwa bandu bamenye ikyẽne
mpaka nalino.”

Kila kyo nongwa yakuti umwe mwãyobile ukufuma
mbukẽtelo bwamahala bwa ikyẽne. Umwe muyobìle pabwimilo
bwa sukulu pamo ubumanyili.

Linga iki kyosa, kipanga ikikulumba ikya Kyala, ukubala
u Katolika, Protestanti, fyosa palikimo, bãlyãmbilíle u Mbepo
Mwikemo, ikĩsu iki ãngali kilãmbalele kikafu mu Kikristi; pala
ãngali pakayapo ikindu kimo bo kikomyunisti; pala ãngali
pakayapo ikindu kimo bo matati, pamo ubulugu, pamo ubugãsi,
pamo ulubẽngo. Yeso ãngali itũgesye pa Kikota Kyãke, kangi
uswe ãngali tukwẽnda ukukĩnda abaparadisa ba Kyala, nu Bũmi
Bwasyẽpwa, ukuya bũmi bwilanabwila; tutalile tusyũsígwe
mu mbili umpya, tukwẽnda ukusyũngutìla, nasiku ukuya
bakãngàle, nasiku ukuya ni mbuha, nasiku ukuya babine, nasiku

ukuya ni njala; tukwenda mu sangaluko sya Ntwa, tukuyoba ni
finyamana.Kangi, o, lyo lisiku liki! Loli uswe tubombile filifyosa
ifingi palubafu ifi Umwene…

81 Umwene alinkuti, “Bukaga umwe nkisu kyosa ikyapasi
nukulumbilila Inongwainunu.” Ngimba i Nongwainunu
yikubõmba nki? “Komma i Lisyu lyẽne mma, lõli ukwisila
mu Maka nu kubonekesya kwa Mbepo Mwikemo.” Ukupela i
Lisyu lya Kyala likubonekela, lyo Nongwainunu.

82 Ugwe ukabagíla ukubomba ikyene. Lilino, Yeso ãmenye
ikyo, ukuti Umwene ãfimbilisigwága ukwitugasya mu Kipanga
Kyãke.

Polelo, Umwẽne ãmenye uswe ãngali tukuya ni sukulu
syamahala. Kangi umwe mutisamo siku ukwẽga Iki mu
sukulu yamahala. Abẽne bisakulwãnaga ni Kyẽne. Panongwa
yakuti, fyosa ifi abẽne bamenye bo bumanyi bwa nnyambala
unkomu, kimo ikimanyisyo pamo ikipãnga-kipãguke abẽne
bikulõnda uku—ukuya nubũmi nakyo. Popãpo abẽne bisa—
abẽne bisakukubĩka ugwe mula mu ikyo nukukutẽndéka ugwe
ukuya mbakasya ya mbili gula, kangi, nkundwe, ukwandisya
ifindu fimo kwa ugwe ukufuma nkimanyisyo iki kyabonekaga
ukuya bo ikyene kyãli kipelelesye. “I kikulumba ikipãnga
ikĩkemo, u mãma, ikyẽne kyãlĩmìle fĩngi i fikomigwe, ikyẽne
kyãlimìle i fĩngi i fitikigwe.” Momũmo yõpe mõhesi; umwẽne
abãyìgwe ukufuma kulikosa kuliko, kifuki, kangi umwẽne akãli
ikubũka nkyẽni itolo lulalula. Ena, nkulumba. O, abene bikugela
ukugomokelamo mu ifi.

83 Popãpo Yeso ãmenye ukuti pisakuyapo ikikulumba ikyẽndo
kyamahala itolo mũmo kyãlimo mu masiku Gãke, ukubuka
mu kusuka kwa ndeko ni sahani, nukufwãla i myẽnda, na
makolala-amasyũmbutusìgwe, na filifyõsa bo mũmo abẽne
bãbõmbìle, fyõsa ifi ifĩndu ifikĩndàne ifi abẽne bãbagìle
ukubõmba. Umwene aamenye abene babagile ukubomba ikyo,
polelo Umwene alinkuti, “Lilino itolo gulila panandi. Une
ngubuka ukusita kubaleka umwe kisita busũbisyo, Une ngwĩsa
kangi ukuya na umwe. Polelo,” Umwene alinkuti, “imbombo isi
Une ngubomba, umwe mwisakubomba numwe.”

84 Ifundo ya kutuma u Mbepo Mwikemo yãli kwa Kyala
ukukĩndilísya mu kipãmbo kya bãndu, nukukĩndilila uku
bonesya Kyala ku kĩsu. Ikyo kyo katikati. Komma ukwisila
mu kimanyisyo, komma ukwisila mu kipanga-kipãgúke, lõli
ukwisila mu Maka ga busyũke Bwãke, ukwisila mukupela i
Lisyu Lyãke lyanaloliloli; ukwisila mukwẽga ulufĩngo Lwãke,
nukwĩma pa lubafu lwa banandi, nukwĩtika Kyala; kangi
kẽtesya imyãnya imitĩtu gikusema ukugomokela, kangi a Maka
ga Kyala gikusemela nkati nukupõnjola. Ameni. Ikyo kyo iki
Umwene ikulonda. Ikyo kyo iki uMbepoMwikemo aatumiligwe.

Ikyo kyo nongwa iyi Umwene aatumile Ikyene. Uswe tumenye iki
Ikyene kili lilino, kangi iyo yo nongwa Umwene ãtumile Ikyene.
85 Polelo, nalimo ililopa ilĩngi lyabagile ukukẽmesya abãndu.
Une ngãbagĩle ukukukẽmesya ugwe, kangi ugwe ukãbagìle
ukungẽmesya une, panongwa yakuti uswe babili-twẽsa
tupãpìgwe ukufuma ku kugonana. Lõli Yeso apãpígwe kisita
kugonana, uko ko kutalusya, popãpo i Lilopa Lyãke lyãli yo
likemesi. Kangi Kyala ãlisìle pãsi, ãpelìle u mbili, alinkwitũgala
mu gwẽne, alinkõna i Lilopa lila kuli ubukemesi bwa iki, iki
naloliloli kyãkagìle ubutobesigwe bwa butulwanongwa ni soni.
Polelo, ukwisila mu lwĩtíko, ukwitika mu Kila, Kyala ikwisa
itolo pãsi mu mbili gwa bũndu gula, ukwisila mu bukemisigwe
bwa Lilopa lila, kikumbika umwene Luyungu lwa Abraham, nu
lwitiko.
86 Ukwitika ukuti i Lilopa lila lyãbagìle ukwisa, i Lilopa
ilipelelesye lila ili lyãbagíle ukuya kĩka ngati lilopa lyãke,
alinkwenda ukukilania kula ukufuma “umwene aali nnunu
ukuya mfwano.” Ĩtikaga Kyala ku fyinja malongo mabili na
fihano, umwene malongo mahano na mabili na fihano, kangi
itikaga mpaka umwene áli gwa fyinja mia yumo. Kangi Sarah,
malongo-ntãndàtu-na-fihano, kangi ãlitíke mpaka umwene ãli
malongo-mahano-na-mana. “Kangi umwene ãli yumo ukuya
nnunu bo mfwãno.”

Kangi Kyala alinkuti, “Ukuti abandu batisa naloliloli
ukukipondwa ikyene, mmwegela umwene pamwanya apa pa
kãmba nukumpa umwene lõsa ukuya likemo.”
87 Umwene alinkuyoba ku babõmbi, “Ugwe ima apa
ni mbunda nu kuguulila. U mwanundumiana na une
ngubukaga kula nukwĩputa, kangi u mwanundumiana na
une ngwisakugomokelaga.” O, ngimba umwene ikubombaga
bulebule ikyene?

Abraham alinkuti, “Une nãlimmwambilíle umwene ukuya
bo yumo umfuma ku bafwe. Kangi une mmenye ukuti Umwẽne
yũyo ãlimbele umwẽne kwa une, ukuya yumoukufuma ku bafwe,
abagíle ukunsyusya umwene ukufuma ku bafwe linga une itolo
ngumilisya i Lisyu Lyake. Kyunga, une ngukyũnga i Lisyu Lyãke;
Umwẽne abagíle ukunsyusya umwẽne ukufuma ku bafwe.”
88 Nubupelelesye ikuyoba isya Kristi! Pala Umwene alipo.
Kangi ukwisila mu mbakasya ya Lilopa yila mulinkwisa panja
u Mbepo Mwĩkèmo, iki kyãli Kyẽne kyapinyiligwe mu mbili
gukubilikigwa Yeso. I Lilopa lila lyakemesisye i njila, nu lwitiko,
ukukolela abatabuligwe, pamo a Basaligwa ba Kyala. Kangi
akabalilo kako ugwe gwitike Ikyo, kangi u Mbepo Mwikemo
egile bosa ubwimi ukufuma kwa ugwe, Umwene ikwenda
mulamula nkati, Kyala Mwene, ukubomba ubwigane Bwake.
89 Pãsi apa, yula umwĩmi ubwãna yo gwabugãsi; kangi
uyu uyũngi ugwaiyololo gwakuti-na-gwakuti ukukilania apa

ikubõmba ikyãkuti-na-kyãkuti; kangi u miana unkangale uyu
ikuyoba isya Ikyene, ukulwana ni Kyene. U nnyambala isusígwe
na Mbepo Mwikemo isakwimaga palapala nkisyo kya ikyene.
Ameni.
90 “Kangi abẽne bãlyẽgíle ukupilikisya. Abẽne bãli
basitakumanya kangi basita kumanyila, lõli abẽne balinkwẽga
ukupilikisya ukuti abẽne bãli na Yeso.” Ikyo kyo iki u Mbepo
Mwikemo isileko.
91 U ndobanswi unnini ugwaiyolo alinkutoligwa ukubĩka
ikimanyilo pa ngamu yake. Lõli umwẽne ãlĩmíle pala kangi
alinkuti, “Ngimba uswe twisakumwĩtikaga ywãni, unnyãmbála
pamo Kyala?” Ameni. “Unko ikyene kimanyigwe kwa umwe,
uswe tukáli twisakulũmbilílaga mu Ngamu ya Yeso.” Mwe, bo
ubukifu buki! Umwene aamenye umwene—umwene aali naKaya
ukukilania kula. Uko ko kutalusya. Umwẽne ãli mwendanjila
kangi nhesya apa. Umwẽne ãlõndàga a Kãya akãkwĩsa.

Ngimba yula unsyõbi umpũti asanusyaga fiki ku mwẽne?
Umwene aali pasi pa bulagili bwa Kyala gwa Kumwanya, uyu
afyusisyemmwanyaMwanundumianaGwake, Kristi Yeso, kangi
alinkumwisusya umwene na Mbepo gwa Kyala uyu atendike
kumwanya na pasi. Mwaketa umwe lelo. Umwẽne akãntilaga
umwẽne. Umma, nkulumba. Bufwe…
92 Fiki, akabalilo kãko abẽne balinkwẽga unnini ugwaiyolo
Stefani panja pala, nukuti, “Ega ikyẽne ukugomokako!”

Umwẽne alinkuti, “Umwe mwe bumano-ilikosi, kangi
basitakubũtìgwa mu ndumbula ni mbulukutu, umwe akabalilo
kõsa mukulwãna na Mbepo Mwĩkèmo. Bo mũmo abĩsẽmwe
bãbõmbìle, momũmo mukubõmba umwe.”

Abẽne balinkuti, “Uswe twisakukutika ugwe ku bufwe!”
Umwene alinkuti, “Umwe mukãbagíle ukubõmba ikyo linga

umwe…”
“Uswe twisakukunãngisyága ugwe kali uswe

twisakubombaga ikyene pamo mma!” Kangi abene
balinkupimba amabwe amanywamu nukwanda ukuntika
umwene mu ntu.
93 Umwẽne alinkukẽta mmwanya, kangi alinkuti, “Une
ngukubona Kumwanya kwĩgwìke. Une nguketa amafyukilo
gikusuluka. Une nguketa Yeso imile pa kiboko ikitalusye ikya
Luyĩndíko Lwãke.” Kangi i Bãngéli likãyobíle umwẽne ãfwíle;
umwẽne ãgwíle ntulo. O, mwe! Une mbagile itolo ukumbona
u Gwandumi ikwisa pasi, ukumpimba umwene mmwanya nu
kunsũbisya umwene bo yo mwana, u mãma, mpaka umwene
ãbukile ukugona utulo. O, mwe! Naloli.
94 Iyo yo fundo ya Mbepo Mwikemo. Ikyo kyo iki Kyala
aatumĩle u Mbepo Mwikemo. U Mbepo Mwikemo isile ukupa
ugwe a Maka. Une ndinago a Masimbo gamo agakongelelapo

apa, itolo i miniti. U Mbepo Mwikemo isile ukupa a Maka. Une—
une ngaya mma…Ugwe ubagile ukukyaga iki; une itolo ndi
kubutali fiyo, ikilo iki.

Ukukupa ugwe a Maka, Maka mu lwĩpùto!
95 Ugwe kwega umundu uyu itũgèle ubumi ubununu, loli abene
akabalilo kosa baponjoligwe. “O, une ngukubula ugwe…”
Mundu nnunu, “O, naloli, une nunganile u Ntwa, Nkundwe
Branham.” Akabalilo kõsa, abẽne nasiku ukuya nu lwĩpùto
lwãmulĩgwe.

Umwe mukwĩsusya u nkĩkúlu unnini yula na Mbepo
Mwikemo akabalilo kamo, kẽtésya iki kikuboneka. Akabalilo
kako umwene ikubuka pankyeni pa Kyala, umwene
atikuponjoligwa mma. Umwene ikwisa nubukifu ku Kikota
kya Kyala, ikwitika. Umwene ali nu bwabuke panongwa
yakuti umwene yo mwanundindwana gwa Kyala, ukwisila mu
Kupãpígwa.

Ega unnyãmbàla unnini yula, fiyo gwasoni, u bwãna
ikum’baya umwẽne mõsa ukukilania mbuyo. Ikuyoba, “Gũlìla
i miniti apa lilino.” Ikindukimo kyalyãnduligwe, muketile,
umwene alinagwe u Mbepo Mwikemo. Ikyene kikukupa ugwe a
Maka. Ubumi bwako buswile na Maka.

Ikyẽne kikupa ugwe a Maka mbuyobelo.
96 Fiki, mwe, abandu bala aba bãli nu lutende panja pala;
Peteri, Yakõbo, Yohani, Luka, na bosa abangi ba abene. Abẽne
bãbõmbìle bãlĩngìle mu kyũmba kya pamwanya, bikuyoba, “O,
uswe tukabagila ukuyoba kangi mma. Abene, keta kula, aliko
Dokotala Gwakuti-na-gwakuti na-gwakuti panja pala. Alipo
u Rabbi Gwakuti-na-gwakuti kangi gwakuti. Umwe mumenye,
umwẽne ãli na madigri mana ga koleji; ngimba uswe bulebule
tukwĩmilãga ngamo siku ukulwana nu mwẽne?” Peteri alinkuti,
“O, une ngukũmbuka ngumũlisya u nnyãmbala yula iswi ilisiku
limo. Umwene, umwene alinkuyoba, kangi une ngãmenye na
iki umwene ãyobela ngapo. O, une ngabagiile ukwimamo siku
ukwĩmikana nu mwene.” Loli fiki fyãbombile…

“Ngimba uswe tubagile ukubomba fiki, bakundwe?”
“Umwene alinkuti, ‘Gũlila.’”
“Ena, uswe tubombile tuli apa mmasiku mana.”
“Itolo umilisyaga ukugũlila.”
“Kabalilo katali bule?”
“Mpaka.”
“Mulimosa, ngimba Umwẽne ãyobìle ikyẽne kikuyaga pa

lisiku lyakihano?”
“Umwene akãyobilémo siku akabalilo katali bule. Umwene

alinkuti, ‘Mpaka.’”

Ena, abene balinkumilisya itolo ukugulila. Butali bulebule?
“Mpaka.” Amasiku lwele galinkukinda. “Mpaka.” Amasiku
lwele na limo gãkindíle. “Mpaka.”

Kangi kubumalikisyo akabalilo kako ilisiku lya
Pentekosti naloli lyafikíle nubwisusye, abene bõsa bãli
mbuyo bumo, mu bwitikisanio bumo.

97 Kyala ãli pamwanya pa bẽne, mu Libĩngu lya moto; Kyala
ãlyẽndíle na bẽne, pa kĩsu; lilino ikindukimo ikingi kyayaga
pakuboneka pa buyo. Ikindukimo kitendekisye ukuboneka.

…abene baali mbuyo bumo, mu bwitikisanio bumo.
Kangi mbimbibi itolo pala palinkwisa a kogo

ukufuma ku mwanya ngati…u mbelo ugwamaka
umbopebopabope, kangi ugwẽne gulinkwĩsùsya kyõsa i
kyũmba mũmo abẽne bãlitũgèsye.
…indimi indapukano…silinkwitũgasya

pamwanya…abẽne.
Ngimba ndapi ko kuti fiki? “Ndapukano.” Ngati ikitabu,

ngimba mumpilikemo siku yumo ikutabilila? Abẽne bikubũka,
“uu-uu-uu, o, uu-uu,” muketile, abẽne bakabagíla ukuyoba
nakimo. “Injabanie, uluyabanikane.” Ngati ikyũga i kitapukano,
kokuti ikindukimo iki “kitapukene, kiyabanikene.” Abẽne
bakayobaga mma. Abẽne bakayobayobaga mma. Abẽne
bakãbõmbága nakimo lõli kukutẽndéka unjwẽgo.

…indimi indapukano silinkwitũgàsya pa bẽne, siliti
bo moto. (O, abẽne balinkutoligwa ukwikola bẽne!)
Kangi abene bosa baalisusigwe na Mbepo

Mwikemo,…(Whuu!)
98 Polelo fiki fyabonike? Panja mu ngindi abene balinkubuka.
“Ngimba ali kũgu yula Rabbi Jones? Ngimba ali kugu umwĩnìtu
yula? Kangi ngima lili kũgu lila ilĩndu lyamahala?”

“Kyala ãli pa uswe, na Mõse, mu lusingi ulwakano; Umwene
ãtuswĩlíle uswe na mãnna, pa Mwanya. Umwene alinkwenda
na uswe ku fyinja fitatu na ntãndàtu…ifyinja fitatu ni myesi
ntãndàtu, apa pa kisu. Loli lilino Umwene ali mwa une. Ikyẽne
akaya yo une uyu ikuyoba; ikyẽne yo Mwẽne. Une mmenye Yũyo
Umwẽne ali, kangi une mmenye uyu une ndi. Une ngaya kangi
mma; Umwẽne ali.”

Ntwala umwene pamwanya apa! Umwe banyambala
ba Israeli, kangi…umwe mwe mukwitugasya mu
Yudai, unko iki kimanyigwe kwa umwe—kimanyigwe
kwa umwe, kangi pilika kumasyu gangu,mwesa umwe
balumbilili na ba rabbi.
Whuu! Mwe! Amaka ga kuyoba! O! “Aba bakaya bagãle

mma!” Ukwẽgel’ulubafu kuli akayabo kanini kala, mia yumo na
malongo mabili, ukulwana maelifu kalongo pamo ukongelelápo.

…aba bakaya bagãle mma, bo umwemukusakikisya,
ukukéta akene ko loli isala ya butatu iya lisiku.
Une ne ndumbilili gwaNongwainunu inyĩsule.Loli iki

kyo ikyo iki kyãyobígwe nu nsololi Yoeli;
…ikyene kisa kubonekaga mmasiku ga bumalikisyo,

ikuti Kyala, Une nisakonelelaga panja…u Mbepo
gwangu (whuu) pa nyõfu guligosa: kangi abĩnu…
Umwe mukumbona Maria panja pala ikumoga mwa
Mbepo, ukuyobela mu ndimi nu kwendendeka?…pa
nyõfu guligosa:…
…kangi pa bãngu ababombibakikulu nisa Une

ukõnelela panja…isya Mbepo gwãngu;…
…Une nisakunãngisyaga ifimanyilo mmyãnya

pamwanya kangi…nkati nkisu kũsi;…imbanda sya
moto, kangi imyũyi gwa lyõsi:
Kyala aali mu bandu Bake akabalilo kala. Ameni.
“Ena, lilino, ngimba idigiri nki ugwe gwãli nalyo? Ko kũgu,

i sukulu nki ugwe gwãfumileko?”
99 “Ikyo kitikupela ubukindane bulibosa mma lilino.” O,
umwene alinkwanda ukonelela mu Lisimbo.

(Davidi ãkẽtìle ngãni Umwẽne!)…Ntwa akabalilo
kõsa pankyẽni pa une…atisa kugutigwa mma:
…ukongelelapo indumbula yãngu yasangalwĩke,

panongwa yakuti…kangi ululimi lwãngu
lwãtendekìgwe ukusangaluka;
…umwene atisakuleka u moyo gwangu mu gehena,

somma-kangi umwene ukwĩtikisya u Mwikemo gwake
Yula ukuketa ububole.
…unko une nubwãbùke njobe kwa umwe isya

tãta Davidi,…umwẽne yo fyosa-fibili mfwãno kangi
asyĩlìgwe, kangi ilipũmba lyãke lili na uswe…ilisiku
ili.
Loli ukwisila mu nsololi…umwene aketile-ngani ukwisa

kwa u Ngolofu Yula.
…kangi unko ikyene kimanyisigwe kwa umwe,

ukuti Kyala apelile uyu Yeso yulayula, Uyu umwe
mwakomelile na maboko amabibi, fyosa-fibili Ntwa na
Kristi. (Ameni!)

100 “Banyambala na bakundwe, ngimba uswe tukubombaga fiki
ukuti tupokigwege?”

…alinkuti,Pinduka, aligwesa gwa umwe, kangi yaga
bõsígwemu ngamu ya Yeso Kristi ku busyũle bwambĩbi
syĩnu, kangi umwe mwisa kwambililaga ikyabupi kya
Mbepo Mwikemo.

Kabuno ulufingo luli kwa umwe, kangi ku bãna binu,
kangi ku bene aba bali kubutali panja, bope na babingi
aba u Ntwa Kyala gwitu isakubakolelangamo siku.
(Ameni.)

101 Akabalilo kosa aka Kyala ali na bandu, Kyala ali ni Kipanga,
Kyala alinayo u Mbepo Mwikemo ikukúyila ni Kyene. Ikyo kyo
iki Kyala ãpẽlìle u Mbepo Mwikemo. Abamahala bisakufyuka;
bwila babombile. Loli Kyala ali na banandi kubuyobumo.
Kyala ali ni Kipanga ikinini iki kisakwendaga itolo nkyeni
nu losyo lwa Mbepo Mwikemo, ukwiyobela u Lumuli. Kangi
abẽne bisakuyaga bo bãbo aba, ukwisĩla mu bukẽti bwãbo,
bisakulõnga i kĩsu.

Ngimba i Bãngéli likayoba Yeso ãyobíle, “Basayigwege
abapelelesye mu ndumbula; abẽne bisakumbona Kyala”? Kangi
ngimba Ilyene litikuyoba, ukuti, “A bagolofu, a bĩkemo,
bisakulongaga ikisu”? Naloli.

Ubuketi bwako umwisyugu bwisakutwala u bulongi
ukulwana na kaya aka. Ubuketi bwitu ubwa losyo lwa Mbepo
Mwikemo na Maka ga Kyala, u bumi ubwikemo, bwisakutwala
u bulongi ukulwana na kãya. Akabalilo kako iki…
102 “Bala bãbo bãli bãkwãnda bisakuyaga bãbumalikisyo;
bala bãbo bãli bãkubumalikisyo bisakuyaga bãkwãnda.” Une
ndisakumanya nakimo isya Sankey na Moody, mbusyuke
bwabo. Abene batisakumanya nakimo isya une, mu iki. Lõli
une nisakwĩma mu ubu, ukupa ubukẽti; mõmumo nũgwe
kwisakubõmbèla.

Kangi ukwisila mu ikyo, ukwisila mu kubalanila kwa
Lumuli lwinu, kangi u losyo lwa Mbepo Mwikemo, kangi
ukwisila mu bumi ubu umwe mwãlitugesye, ni findu ifi Kyala
ãbõmbile ukusisimikisya ukuti Umwene ikwenda apa; kangi
na ba mahala gabo, balinkusooka ukufuma ku Kyene; abẽne
bisakulongígwa na bikemo. Abẽne batalile balõngígwe. Abẽne
batalíle bakilenie ikyẽne. O, mwe!
103 Une nayobaga pa Maka ga lwiputo, Maka ga buyobelo,
a Maka ga bumi ubwikemo. Ameni. Ikyo kyo iki u Mbepo
Mwikemo ikubombaga.
104 Mwe bamo ba umwe bãndu mukwenda mula, mukuyoba,
“Ena, une ngabagila itolo ukuleka ukunwa. Une ngabagila itolo
ukukileka iki.”

U Mbepo Mwikemo ikwisa ukwitugasya mwa ugwe,
ukupela fyosa ifi ifyangabagila ukusokamo mwa ugwe. Uko
ko kutalusya. Ukupela abakikulu ukuleka ukutumula inywili
syabo, ukubapela abene ukuleka ukufwala ibundu nisulubali.
Kukayapo ifyãkulẽya. Ukubatendekága bala ukuleka uluhẽho.
O, ena, ikyo kyo iki Ikyene kibĩkilìgwe, ukukupela ugwe u bũmi
ubwikemo. Ikyẽne kisakukõnga indagilo sya i Bãngéli akabalilo
kõsa.

105 Unkikulu ikuyoba, “Ukwene kupile fiyo itolo fiyo; une itolo
ngufimbilisigwa ukufwala ifi. Kikumbapo une untu umbábe
linga une nguleka inywili syãngu ukukula.”

Lõli kukayapo ifyãkulẽya na Mbepo Mwikemo. Ikyẽne
kili pala ukutẽndéka ikyẽne lúlo. Ikyẽne kisakukõnga i Lisyu
itolo katikati. Ikyo kyo iki u Mbepo Mwikemo ikulõndigwa
ukubomba.

Ikyẽne kyo kupela ugwe nnyãmbala ukusyũmbutusya untu
gwãko ukufuma ku bala abakĩkulu abafwãla-sinda, nukuleka
ukubanyonywa abẽne, kangi ba mbakasya ba kipãnga. Ikyo kyo
iki Ikyẽne kikulõndigwa ukubõmba.
106 Ikyẽne kyo kuleka ukukupela ugwe ukukwẽsa nu kunwa,
nukuya…ukulõnda ukuya bwãna unnywãmu. Ikyẽne
kisakwẽga ikyo ukufuma mwa ugwe. Ikyene kisakukuyufyaga
ugwe akabalilo kako ugwe kubomba ikyo. Ikyo kyo iki u Mbepo
Mwikemo ãpilìgwe. Ikyene kyo kuli bumi ubwikemo. Uko ko
kutalusya. Kikupela ugwe ukusõkapo pa luheho. Ukukupela
ugwe ukuleka ukukina amakadi, ukusopa i nguli, na fyosa ifi
ifĩndu ifingi ifi ugwe kubõmba ukusyungutila i nguto.

Ikyẽne kisakukupela ugwe ukuleka ukwẽndendeka
ukubunabuna mũmo ugwe kubõmbela, ukwitũgàla
kisitabwãnalòli ku nkasigo. Ikyo kyo iki Ikyẽne kisakubõmba.
Uko ko kutalusya. Ikyẽne kisakuleka ukupela ugwe ukwẽga u
nkasi gwa munduyumo uyungi. Uko ko katikati kutalusya.

Ikyo kyo iki Ikyene kili. Ikyene kyo kikukupela ugwe
ukwitugasya ubumi bwikemo. Ikyo kyo iki Mbepo Mwikemo
yo nongwa yo Maka, “ukubika ifyakwikyela fyako pa findu
Kumwanya,” kũko Kyala ikwima pa…?…ilinogono lya Kristi
mwa ugwe. Ugwe ukabagíla ukutoligwa ukukéta i findu ifyo;
akabalilo kãko ugwe kukéta ku fyẽne, ugwe sanusya untu gwãko.
Uko ko kutalusya. Ikyene kyo kyakukupela ugwe.
107 Ugwe kuyoba, “Une ngabagila ukubomba ikyene. O, une
ngabagila itolo ukubomba ikyene.” Naloliloli, ugwe ukabagila.

Loli u Mbepo Mwikemo isile panongwa ya fũndo yila. Ikyo
kyo iki Ikyene kibombile. Ikyẽne kisile ukwẽga ikyẽne ukufuma
mwa ugwe, fyõsa fya ifyẽne ifiyĩlo ni fĩndu ifi ugwe kubõmba.

Kula ukwaiyolo ukuhẽha, ukwipãgula gwĩmwene, kuyoba,
“Saya Kyala, une ne gwa Methodisti, une ndikayaga nakyo
nakimo ikyãkubõmba na bẽne aba bikemo-babunguluka.” U
Mbepo Mwikemo isile ukwega ikyo ukufuma mwa ugwe.
108 “Une ndi gwa Baptisti. Une ndi gwa Presbeteri. Une
ngabagila ukubuka ku kabugutila ka bikemo-babunguluka
kala.” U Mbepo Mwikemo isile ukwega bosa ubumilisi bula
ukufuma mwa ugwe. Ikyo kyo iki Ikyene kibombile. Ikyẽne
kikukusuka ugwe mu Lilopa; kikugolosya ugwe mõsa. Ikyo kyo
iki Ikyẽne kisile ukubõmba.

Ikyẽne kisile ukukugolola ugwe mõsa. Umwẽne ãyobìle,
“Ukupela ama buyo amaniongale ukugoloka.” Ikyo kyo iki
Ikyẽne kisile ukubõmba; ukugolala ikyẽne mõsa. “Ukupela
amabuyo amafyũke ukuya pãsi; ukupela fyõsa i fyãmba
ukuboneka ngati ifyẽne fyõsa fikumoga ngati utung’osi
utunyãmbala utunini, kangi amãni gõsa gikukuba ifiboko
fyãbo, kwa ugwe.” [Nkundwe Branham ikukuba amaboko
gãke—Nsimbi] Injuni sikwimba mbukĩndáne. Amabangala
agabusangalusi gikukuba. Kukayapo ukulẽya nakumo. Ikyo kyo
iki Ikyene kisile ukubomba. Iyo yo fundo ya Kyala ukutuma
u Mbepo Mwikemo, ukuti ugwe ubagile ukubomba ifindu ifi,
ukuti ugwe kwendaga ukunkõnga Umwene.

109 Lilino une ndikulonda ukubafulasya umwe, loli une
mbabulile umwe une ndi apa nubusolofu bwa bwanaloli-
ndumbula ukukinda. Ukukyũnga ukubatita umwe, apo na apo
une ngunyẽla panja pa bugoloke pabuyobumo; nukusyãla nu
Bwãnalòli, lõli ukusyãla pala nukutẽndeka ikyẽne mu njila yimo
yãkuti ikyẽne kitisakubatita umwe fiyo mma.

110 Loli une ngulonda ukukubula ugwe ikindukimo. Linga
i Bãngéli likuyoba ukuti ikyẽne kyo kisóbi ku nkĩkúlu
ukutumula inywili syãke, kangi ugwe kuyoba ugwe uli nagwe
Mbepo Mwikemo kangi polelo kutumula inywili syako, une
nguswiga linga ugwe uli nagwe. Komma ukukalala; linga ikyẽne
kikubõmba, ikyo kikãli kikunãngisya kalipo akasolo akãngi
ukulwana na ugwe.

111 Linga i Bãngéli likuyoba ikyẽne kyo kisóbi ku nkĩkúlu
ukufwala umwenda ugu guliti bo gwa nnyãmbála, kangi ugwe
kufwãla utu utunini utwaiyolo utu ofololo kangi isulubali panja
pala pa nsebwe, umwe bakĩkulu abakulano! Ngusakikisya u
mwãna unnini isakuyaga mõsa…ikindu, iki abene bikukina
na balumiana banini ni findu. Lõli, kẽta, akabalilo kãko
ugwe—akabalilo kãko umwe mwe mukulile bakĩkúlu, kalongo-
na-fihano, kalongo-na-ntãndàtu, kalongo-na-lwele mbukusi,
ukufyuka kwa mbũya, panja apa pa nsebwe! Kangi i Bãngéli
lyãyobíle, “Ikyẽne kyo mwiko mmaso ga Kyala,” kuli u nkĩkúlu
ukufwala ifindu ifyo. Kangi ugwe kufwala ifyene, mulimosa,
kangi kuyoba ugwe uli nagwe Mbepo Mwikemo? Une nguswiga
utubalilo tumo. UMbepoMwikemo isakukonga i Lisyu lyaKyala
ku lisimbo.

Kangi undumbilili kunyuma kwa kigemo, uyu akaya
ni lipyana lyakufwana ukulumbilila Ilyene, une ngwilamwa
umwene ali nakyo Ikyene. Ikyo kyo itolo katikati! Ena, ikyo kyo
nõngwa u Mbepo Mwikemo alipo.

112 Ikyẽne kyo kokupa ubupake ku ndũmbilìli. Ikyẽne kyo
kupa ubwĩkèmo ku kibugutila. Ikyene kyo ukukibika i Kipanga
ndubatiko. Ikyene kyo ukutwala bumobwene bwa Mbepo.

Ikyene kyo kikutubungánia uswe palikimo na Maka. Ikyene kyo
kikubungánia uswe palikimo nu lugano, lugano lwabakundwe.

Une ndikupasya kali ugwe guli gwa Methodisti, Baptisti,
Presbeteri, Luteri, kilikyosa ugwe uli, linga uswe twesa twaali
na yu Mbepo Mwikemo twalyosigwe mu Mbili gumogwene,
kangi nukuya mbakasya sya Mbili gwa Yeso Kristi, pakayapo
umma…pakayapo nakimo kyãlìno, nakimo kyãnkyẽni; injala,
ukufwa-ni-njala; nakimo kibagíle ukutupãgúla uswe ukufuma
ku lugano lwa Kyala, u lugano lwa Kristi, “lugano lwa Kyala
ulu luli mwa Kristi,” panongwa yakuti uswe tukupãpígwa
mwa Mbepo Gwãke, ukusukígwa mu Lilopa Lyãke. Uswe twe
kipeligwa ikipya. Ikyo kyo iki Kyala ãlisíle ukubomba. Ikyo kyo
iki u Mbepo Mwikemo ali. Ena, nkulumba. Ikyo kyo iki.
113 Lilino, bãndu, keta kwa une, nkisyo. Amaboko mingi
gafyusigwe mmwanya, umwe mwaali na Mbepo Mwikemo;
muketile, naloliloli, pala bãlipo. O, lilino une ne—une
itolo nguyaga pakunyẽla itolo pakayabo kanandi apa.
Iki kikwẽgelelìgwa pa tepi. Lõli uswe tukuyaga pakwega
ifyakõngelelapo ku kyẽne kilabo nkilo.

Linga ugwe kuyoba ugwe uli nakyo Ikyene, kangi utobesígwe
ikya ifi, une nguswiga iki kyo kikulõngosya ugwe. Kyala
atisakulõngosyamo ugwe ugwe pãnja pa Lisyu. Umwene
isakukukyungaga ugwe ni Lisyu, panongwa yakuti isyo syo
ndagilo sya Kyala Mwene, ulwa Kipanga Kyake, ku bandu Bake,
ku bakikulu, kangi kuli nnyambala.
114 “Ena,” yoba, “ikyẽne kitikufulasya une ukubõmba iki pamo
ikyo.” Ikyẽne kitikubõmba? I Lisyu likuyoba ikyẽne kikubõmba.

Kangi linga u Mbepo Mwikemo ali mwa ugwe, Umwẽne
isakukulõngosya ugwe kulakula ku Lisyu. Patikuyapo nasimo
isyakulẽya. Kyala atikutẽndeka isanuko pamo isyakulẽya.
Umwẽne ikutẽndèka ubung’wãle kangi ugwe kõngaga ubwẽne.
Ikyo kyo kyosa. Ikyo kyo iki ikyene kili na aligwesa. Ugwe kwisa
injila yilayila.
115 Peteri alinkuti, “Pinduka, aligwesa gwa umwe; yaga
bõsígwe, aligwesa gwa umwe, mu Ngamu ya Yeso Kristi ku
busyũle bwa mbĩbi syĩnu, polelo ugwe kwisa kwambililaga
ikyabupi kyaMbepoMwikemo.”Muketile? Ikyo kyo kyene. Uswe
tukufimbilisigwa ukutika ubugolosye bula.
116 Lilino une ndikusanusya ukufulasya ubwipilike bwinu; une
mbaganile umwe fiyo. Lõli, nkundwe, kalumbu, ngimba ugwe
kusyãgania, ni…ukuti une mmenye ukuti une ngufĩmbilisígwa
ukwĩma mmasiku ga bumalikisyo ku busyuke bula, ni ngulilo
iyi iya bandu, kangi ukupa ubumelelìgwe ku Lisyu ili? Kangi
u Mbepo Mwikemo ukunangisya iki, kangi une ngulumbililaga
Ikyene panja pala, kũko ugwe kwisa kwĩmaga? Ugwe kubekaga
bulebule ni kyẽne? Ugwe ukabagìla ukubõmba ikyẽne,

mwinangu. Komma. Lilino imika ikyo. Kilikyosa iki ugwe
kubomba ikyo kyo kisobi, imika ikyẽne.

Ugwe kuyoba, “Une ngabagila.”
Polelo ugwe ukaya nagwe u Bukũye-bwa-falasi mwa ugwe

tãsi. Akabalilo kako u Mbepo Mwikemo ikwisa, Umwene
ikukupapa ugwe Maka pamwanya pa kisu. Kangi linga ugwe…
Pilikisya iki Umwene ãyobíle. “Linga ugwe kukigana ikisu
pamo ifindu ifya nkisu, ikyene kyo nongwa yakuti ulugano lwa
Kyala lukayamwa ugwe.” Lilino, kukayapo isyakulẽya. Umwene
ikutendeka ikyene ukuya pabwelu, kangi uswe tukufimbilisigwa
ukwisa ku bungw’ale bula.
117 Une mmenye umwe mukwĩnogòna une ne ntĩlisya. Lõli une
itolo nditĩlisya lõsa ntalusye lilino. Muketile? Pilikisya. Ikyo kyo
kyabwanaloli. Lilino isaga kuno ku Kyene, nkundwe, kalumbu.
118 Komma ukuleka simo mwa isi ikoleji syamahala
ukusyũngutila apa sikukubũla ugwe, “O, ifyo fyo fyaiyolo
ifĩndu fyakifũnienie.”

Linga Ikyẽne kyo kyaiyolo kĩndu kyakifũnienie, polelo Kyala
yo gwaiyolo gwakifũnienie. Kangi linga Kyala yo gwaiyolo
gwakifũnienie, polole une nili, nĩne. Ameni. Une ngulõnda ukuya
bo Umwẽne. Nongwa ya fiki? Mbepo Gwãke ali mwa une, uyu
ikuya ni njàla kangi ikũmilwa, ukukõlela kilikyõsa ikyakulwana
ni Lisyu…
119 Linga abãndu bikuyoba, “Ikyẽne kyo kili lõsa kitalusye kuli,
o, linga u mũndu ikukina amakadi panini ku bwĩkyẽle, kangi
itolo ikulagusya i nikele pamo ibili. Ikyẽne kyo lõsa kitalusye.”
Kyala ikuyoba ikyẽne kikaya.
120 “O, linga ugwe kunwa itolo ikyakunwa kya pabwinake,
kangi itolo ukufika pa bugãle panini, apo na apo.”

Loli Kyala alinkuti, “Aheli kwa umwene.”
121 “O,” ugwe kuyoba, “ikyene kyo kyosa kinunu, Nkundwe
Branham. Une—une—une ngutumula inywili panongwa ya
kindu ikyanaloliloli. U nkikulu, ugwe umenye, bosa abakikulu
bikubomba ikyene.” Une ndikupasya iki bosa abakikulu
bikubomba. Abene bakaya kyakwegelela kyako pamo abene
bakaya bwana gwako. Linga ugwe uli nagwe Mbepo Mwikemo
mwa ugwe, ugwe kukongaga indagilo Syake kisitakupasya isya
iki abandu bikuyobaga isya ugwe.
122 “Ena, Nkundwe Branham, ukwene itolo fiyo kupĩle, kangi
une itolo ngufimbilisigwa ukufwala imyenda igi gyakuti-ni-
gyakuti imyenda.” Gehena mpyãno ukukindapo apo, kalumbu
mpala. Unko une mbabũle umwe ikyo. Kangi—kangi komma.
Ugwe kumbukila ikyo.
123 Kangi uMbepoMwikemo akabalilo kosa isakubalongolelaga
umwe kuBwanaloli, kangi u Bwanaloli Bwake bo Lisyu. “I Lisyu

Lyangu lyo Bwanaloli. Unko i lisyu lya mundu aligwesa liyege
butungulu, loli unko i Lyangu liyege lyabwanaloli.”

Kangi inogona itolo, “ikya mwiko.” Ngimba umwe mubagile
ukwinogona?
124 Ili lyo lisyu ilisisya kuli undumbilili ukuyoba, loli
une mbukilemo mfyũmba-fya-butũsyo ga mabuyo mumo
ikyene itolo kiku…Ugwe ubagíle ukufĩmbilisigwa ukusõka
ukugomokela panja, kifuki, ikyẽne kyãli itolo lũlo…Kangi
ifindu ifinyali pa kibumba. Une ndinkwĩnogòna, “Bulebule
nkĩsu babagìle abãndu ukuya pãsi fiyo?” Kangi ukunũnga!
Kangi akabalilo kãko une ngwĩngila mmabuyo gala, une
utubalilo twĩngi nĩnogwìne, “Go nkusyũlu nki!” Une ãngali…
Nkati mula, une nãkolaga imbulo yangu bo ulu, ukusuka
amaboko gangu. Une angali ngutila ukuti akabalilo kako une
negile ukukola pa kyĩgulilo kya kifigo, kangi, pisakuyapo
ifyakikinyanyasi ukufuma ku mbungo syabulogwe ni fĩndu.
Kangi une ndinkwĩnogona, “O!”
125 Ilisiku limo, nimile kibanja kya ndege, limo mwa
mabuyo gala une ndinkwingila, pamo ubuyo bwa sitima,
Une ndinkwingila mu ikyo. Kangi une ndinkwinogona, “O,
kisa.”
126 Kangi i Kindukimo kilinkuyoba kwa une, “Iyo yo njila ikisu
kikununga kwa Kyala. Ikyene kyo mwiko.”
127 Une ndinkwinogona, akabalilo kako une nguketa unkikulu
ikwenda pasi pa lukindi, na yumwene ĩpimbile panja bo lula, ni
myẽnda ya nnyãmbala afwẽle, ikyo kyo iki ikyẽne kikubonekela
kwaKyala. Ikyẽne kyomwiko, ikindukimo iki kyo kyakinyanyasi
kangi kikununga, pankyeni paKyala. Lõli, umwẽne isakubũkága
ku kipanga pa Ndungu, nukwimogesya mõsa.

Kula isakubũka u nnyãmbala pãsi pala, nu kunwa, nu
kusyõba, nu kugana ihela, nu kunsyõba umpalamani gwãke,
na filifyõsa ifĩngi, ukusyãga i hela inini isyakõngelelapo;
nu kubomba ifindu ifi, nu kulagusya, nu kukwesa, nu
kunwa, nu butungulu; kangi polelo ukubuka ku kipanga nu
kubikila ubuketi. Ikyãmwíko! Ifyakinyanyasi! Ikyo kyo kipanga
ikyamahala.
128 Kuyoba, “Ena, une ningile ku kipanga.” Ena, kangi
ukufimbilisigwa ukukileka i kipanga kisõke panja, amaminiti
kalongo na mahano, ukuti bosa aba diakoni na bosa ba
abene babagile ukukwesa, kangi u ntimi, yópe, bo ugwe ukãli
ukugomokela ukuya ni kipanga. Mbula une! Ipãgúla gwimwene
ukufuma ku kindu kibwapufu!
129 “Bwapusya umbili; Une nisakugubongotola ugwene.” Kyala
alinkuti Umwene ikubombaga ikyene. Kangi umwĩsyùgu,
pamwanya pa kansa, ikupela malongo-lwele-na-limo-ni-
kindukimo mwa mia isya bufwe, ubwa kansa gwa mmilo
na mabagaya, ikupeligwa nu kukwẽsa ingambo. “Bwãpusya

u mbili; Une nisakugubõngotola ugwẽne.” Lõli abẽne bo
batalulĩle-ku-gehena fĩyo, bikubũnguluka nkyẽni bo ulo, abẽne
bakamanya.

Kangi undumbilili yumo imile pa kigemo na madigri mana,
ukufuma ku koleji, ukukwesa, mwene. Unko une ngubũle
ugwe ikindukimo, nkundwe. U Mbepo Mwikemo ãtumigwe
ukubakõléla abanyãmbála na bakĩkúlu ukufuma ku kindu kila.
Ipãgúla gwimwene!

I lisyu kipanga likusanusya ukuya “bapaguligwe.”
“Sõkaga panja ukufuma nkati mwa bene,” lyãyobíle i
Bãngéli. “Komma ukupalamasya u bubwapufu bwabo, kangi
Une nisakwambililága umwe; kangi umwe mwisakuyaga
banabalumiana na banabalindwana kwa Une, kangi Une
nguyaga Kyala kwa umwe.” O, mwe! Une ndikusanusya ukuya
gwakabini, loli ngusanusya ukuya gwabwanaloli-ndumbula
kangi ukuya gwabwanaloli. Ena, nkulumba. O, kyo kindu
kinyali nki!
130 Banyambala na bakikulu, ngimba uswe tukwima põki
umwisyugu? Ngimba tuli kugu? Unko uswe twime.
131 I kilo ikingi, ukukilania akanini akakota kaiyolo mula
mu kyũmba, (kangi une mbagìle ukwĩgala), akanini akaiyolo
akakota akapeteke-pabili. Ukufuma pa kwiputa ku masiku
matatu pamo mana, polelo une ndinkufika mbuyo bwa luko
ulu, ngusyungutila, nukwinogona, “O Kyala,” kangi une nãli
mbuyo bwa luko ulu mpaka une ngãmenye ikyãkubómba.
Une ndinkuti, “Kyala, uswe tuli ku bumalikisyo bwa nsebwe.
Kangi une ngusyagania ukuti une nsũlìle. Une mfumile pakuya
nãsyo ingõlelo ukukĩndilili nkyẽni, nukuya nkatale, kangi
ndinkutoligwa ukubõmba ikyẽne.” Une ndinkwinogona polelo
une nãbagile ukumbona u Ntwa gwangu ikupepeluka ukukinda
mu ngisi kula, akabalilo kãko Umwẽne ãli nkatale fiyo
Umwẽne kifuki ukutoligwa ukufyũsya ikilũndi kimo ukufuma
pa kĩngi, lõli Umwẽne akãli fĩyo…Alinkwĩmila u nkĩkulu
gwa ku Naini, polelo kuli undumiana uyu ãtwãlìgwe panja
pala uyu ãfwìle; mpaka Umwẽne ãbagìle ukubuka ukukilania
nukupalamasya untaliko, nukubõmbela utumaka utunini utu
twãli mwa Umwẽne ukufyũsya u ndumiana yula. “Ena, ngimba
une nãkatele bulebule?Ngimba kitamisye fiki na une, Ntwa?Apa
une ngwinogona, ‘Ena, une ngwisa ukuya nkangale. Une—une
ngabagila ukubomba ikyene.’”
132 Ãlipo Mõse, u Kyala yulayula uyu une nãmbõmbéla, ãlimíle
ukukilania kula, ku fyinja mia yumo na malongo mabili
mbukusi.

Aalipo Kalebu, alinkwima pa bukusi bwamalongo-mahano-
na-mana, nu lũbo nkiboko kyãke, kangi alinkuti, “Yoshua
ãbĩkìle u lũbo ulu nkiboko kyãngu, ifyĩnja malongo mana ifi
fikindile.” Umwene ãli malongo-lwele akabalilo kala. Alinkuti,

“Une ne itolo mundu unnunu umwisyugu bomumo une nãli
akabalilo kala.” Ameni.

Une ndinkuti, “Kyala, yaga gwakisa kwa une.”
133 Une ndinkuti, “Ena, keta kuno, une akabalilo kosa…”
Kangi une ndinkumwega unkasi gwangu (kunyuma kula)
ukwisila nkiboko, ukukilania ili Bangeli ili kangi ili Bangeli
lyake ilinini, kangi une ndinkuti, “Luuki, une mfumile pakuya
nkwabila-pasi fiyo. U Mbepo Mwikemo ikundobesya une nkati
mwa une.” Une ndinkuti, “Une ngwinogona isya bala abalukoti
panja pala. Une ngwinogona isya Hattie Wright kunyuma kula,
na balumiana banini. Une ngwinogona isya iki Kyala ãbombile,
ukunangisya ukuti Umwene ãli Kyala, uyu ãbagíle ukupela.”
Aleluya!

Une ndinkwinogona, “Umwene ambulile ikyo, ifyinja
ifi fikindilepo, ‘Une ndisakukuleka ugwe mma. Une
ndisakukutagamo ugwe siku. Nayumo umundu isakwimaga
pankyeni pa ugwe, amasiku gosa ga bumi bwako. Une nguyaga
na ugwe. Kangi ukufuma ku kiboko iki ikya kumanyila-ngãni,
ikyẽne kisakwĩsa mpaka ugwe kwisakumanya isyakubutĩtu
sya ndumbula. Ukufuma apo, ikyẽne kisakufyũka mmwanyapo
kangi pamwanyapo.’ Ikyinja ukufuma pala, kyasisimikisye
nubupelelesye, ikĩsu ukusyũngutíla. Apa bukwisa ubu, u
butumígwe ubungi ubu, kubutali ukukĩnda ubwẽne.”

Une ndinkuti, “Lũki, une ngwẽga ikiboko kyãko. Nu butuli
bwa Kyala ni lipyãna lya Kyala, nasiku ukundeka une ukuya
nkwabila-pãsi kangi. Unko une nende panja ku lusasanio ulu
apa ukulumbilila mũmo ngabõmbelamo siku pabutasi. Unko
une mbuke apa, ku kwikemesya nimwene, nu kutendeka injila
kuli abãndu; ukuti imbĩbi syãngu syẽne, ukulekako kwãngu
kwẽne kuyege pãsi pa Lilopa, ubusobi bwãngu bwẽne buyege
pãsi pa Lilopa, ukuti une mbagíle ukwenda panja nukuyoba,
‘Ngóngesya une, bãndu.’” Uko ko kutalusya.

Une nkibengile ukumbona u miana ikuyoba, “Ugwe bukaga
kabombe ikyene.” Une niganile ukumbona umunduyumo uyu
isakundongosyága injila yakubõmbéla ikyene. Ena, nkulumba.
134 Apa akabalilo kamo aka kakĩndilépo, uswe twãli nu moto
pãsi nkãya apa, i Kampani ya Mafuta ya Pfau yakõlìle pa
moto. Abẽne bãli nakyo i Kiyabo kya Moto kya Jeffersonville
pãsi pala. Kangi u mwĩnangu gwa une, u nnyãmbala unnunu,
akisibilamo siku ku myoto iminywãmu bo lula, umwẽne ẽndaga
kula, ikuyoba, “Pũta utwisi utunini pamwanya apa, balumiana.
Pũta utwisi utunini pamwanya apa.”

Apa kakwĩsa akanini aka Clarksville pamwanya pala,
“ding’i, ding’i, ding’i, ding’i,” bikubopa pamwanya pala. Kangi
umwene alinkuti, u unnyafyale gwa moto alinkunyela ukusõka,
alinkuti, “Pũta utwisi utunini pãsi apa. Tika ilidilisya ili apa.
Pũta utwisi utunini apo.”

135 Lõli ukukilania i kisoko bikwĩsa abanyambala ba moto
abamang’anyisìgwa ukufuma ku Louisville. Ilikolekelo lila
ni lifyũkilo bo likãli nukwĩma mpaka u nnyãfyala ãli ku
bumalikisyo bwa lifyũkilo. Akabalilo kako amafyũkílo gãbũkíle
mmwanya, umwene ãli pa ntu. Alinkusopa i ndwãnga yãke bo
umwene akãli ukuya pala, nukutika ilidirisha panja, alinkuti,
“Umweisa, balumiana!” Ikyo kyo kyene. U moto gwãsimile
mmaminiti manandi.

Komma, “Onelele utwisi apa. Onelele utwisi utunini pala.”
Ikukubĩka ugwe mu linogono, bamo mwa balumbilili aba
bãmahala aba.
136 Isaga mula! Unko uswe tubũke! Une mmenye Ubwẽne
bo Bwanalóli. Une ngõnjíle nukukibona. Lwĩmíko! U Mbepo
Mwikemo yo ntalusye. Kyala nnũnu. Komma ukugela apa,
ukugela pala; unko uswe twẽnde mwa Umwẽne! Umwene ali
apa. Ikyene kyo kya ugwe. Kyala ãpele a Maka Gake ku Kipanga
Kyake. Koma pũta iki apa, kangi pũta panja; ugwe utisakufika
nakimo kikubõmbìgwa. Longolela nkyẽni! Ameni. Uu! Whuu!
(Ngabagila nukukẽta ukukĩnda ifyẽne kangi mma.)
137 Ameni! Ngimba uswe twisakubombaga fiki? Umundu
aligwesa itugesye apa ĩswíle ni kindukimo.

Polelo une ngwigalaga; ngufĩmbilisigwa ukuya, ukufuma
apo.

Ugwe gwĩsusígwe ni kindukimo. Ugwe ukabagíla
ukwĩtũgásya pala kisita kuya mwĩsusgwe ni kindukimo.
Ugwe uli nu bũmi mwa ugwe. Ubũmi bula bukulagila ugwe,
kangi u bũmi bula bukupakisígwa nu mbepo.

Lilino, ugwe ubagile ukuya mwisule ni kisu, ukugana ikisu
pamo ni findu ifya nkisu. Kyala ayege ni kisa kwa ugwe.

Ugwe ubagile ukuya mwisule ni fimanyisyo ukufuma
ku kipanga kimo, inyiputo inini isi ugwe kuyoba, ugwe
kwinogona ukuti ikyene kikwisaga ukummwiputa ku mundu
yumo umfwano, pamo—pamo ukutendeka uluko lumo ulwa
kimanyilo ukukilania ugwe. Kyala ayege gwakisa kwa ugwe.
138 Kangi ugwe kuyaga mwiswile nu bwiputiputi, kangi ikyo
kyo kibibipo tãsi. Uko ko kutalusya. Uko ko kutalusya. Ili
Bangeli liyobile, “Mmasiku agabumalikisyo abene bikuyaga
biputiputi fiyo, bikuya nu luko lwa bunyakyala; ukuya nu luko
lwa bunyakyala, loli ukukana a Maka aga galimo: ukufuma ku
luko ulu syũmbutukako.”

Linga ugwe gwĩswíle nu bwĩpúti, ugwe gwe mpelakisa; itolo
bwĩputipúti, ikyo kyo kyõsa. Linga ugwe gwĩswìle ni fimanyisyo,
ugwe utikumanya iki ugwe kuyobelapo. Linga ugwe gwĩswìle ni
kĩsu, ugwe gwe mfwamaso.
139 Kangi polelo, kangi, ugwe ubagile ukuya gwiswile na Mbepo
Mwikemo. Ameni. Une ngusubila ugwe guli. Kangi, linga umwe

mukaya, une ngusũbíla umwe mukwisusigwaga. Kangi linga
ugwe gwiswile na Mbepo Mwikemo, fyo fiki ugwe uli nafyo?
Ugwe uli na Maka. Ugwe uli nu lugano. Ugwe uli nu lutengano.
“Lutengano Lwangu Une ngubapaga umwe; komma bo mũmo
ikisu kyapasi, ngubapa Une umwe.” Ugwe uli nu lutẽngano.
Ugwe ufũngilígwe. Ugwe uli ni kimanyilo. Ameni. Ugwe uli nalo
ulutũsyo. Ugwe uli nabo ubuhobofu ubusitakuyobigwa, kangi
gwiswĩle nu lwimiko. Ugwe ukimĩsígwe. O, mwe! Ikyo kyo iki
ugwe uli, na Mbepo Mwikemo. Ugwe uli…Linga ugwe ulinabo
ubwisusye bwa Mbepo Mwikemo, “Ugwe ukilenie ukufuma ku
bufwe ukubuka ku Bumi,” kugũlìla kuli ubusyũke bwabõsa mu
lisiku lyabumalikisyo.
140 Nkisu iki kikwisa, ukwisila mwa Ntwa gwitu Yeso
Kristi, kangi uyu alimbwene Umwene ikwisa mu lwimiko
na mubwimikigwe, “I nyãnja yisakupaga abafwe bãke.” “Imibili
imibolano gya bala bagonile mwa Umwẽne gisa…”

“Gon’utulo mwa Umwene.” Ngimba ugwe kufika bulebule
mwa Umwene? “Nu Mbepo yumoywene uswe twesa tõsígwe mu
Mbili gumogwene.”

“Imibili imibole igya bala bãbo bagonil’utolo mwa Umwẽne
gisakusanuka nukutẽndekigwa ngati bo Gwãke Gwene umbili
ugwalwĩmiko, kũkoUmwẽne abagíle ukuponjola ifindu fyõsa ku
Mwẽne.”

“Une ndinkupilika i Lisyu ukufuma ku Mwanya,” alinkuti
Yohani, “lilinkuyoba kwa une, ‘Sĩmba, “Basayigwege a bafwe
aba bikufwa mwa Ntwa…”’” Ngimba ugwe kuyaga bulebule
nkati? “Nu Mbepo yumoywene uswe tõsígwe mu Mbili.”
“‘“…aba bikufwa mwa Ntwa ukufuma apa ukubuka nkyeni;
kabuno abẽne bikutũsya ukufuma ku sukuliko syãbo; kangi
imbombo syãbo nalõli sikubakõnga abẽne.”’” Hum!

Ikyo kyo iki Umwene ãtúmĩle u Mbepo Mwikemo. O,
busayigwa ubusisimikisye, Yeso yo gwãngu! Une ndi mwa
Mwene, kangi Umwene ali mwa une; u TãtamwaUmwene, kangi
Umwene mwa Tãta; kangi u Tãta mwa une, kangi Une mwa
Umwene.

…Yeso yo gwangu!
O, ko kugonjela-ngãníla kuki ukwa lwimiko
Lwakyala!

Une ne gwakilingo gwa bupokígwe,
kyakũlígwa kya Kyala,

Mpãpígwe mwaMbepo Gwãke, akabalilo kãko
nsukígwe mu Lilopa Lyãke.

Ameni. Une ngãbagíle ukukisanusania ikyene. O, mwe!
Gosa amabwe amapala na ma diamondi, na
siliva na golidi,

Inyambi Syake sĩswìle, Umwene ali ni fyũma
ifi fikayobigwa.

Kabuno une ne mwãna gwa Mwalafyale!
Une ne mwãna gwa Mwalafyale!
Na Yeso Mpoki gwangu,
Kikumbela une ukuya mwãna gwa
Mwalafyale!

141 Ameni na ameni. Une ngabagila ukusanusania ikyẽne. Une
ngabagila ukusanusania ikyẽne. Une ndinago mabili pamo
matatu a Masi-…

Polelo, apa lilipo i Lisimbo ilingi. Akabalilo kãko—akabalilo
kãko ugwe gwĩsusígwe na Mbepo Mwikemo, ikyo kyo findu
ifi ugwe uli nafyo. Polelo ugwe uli fiki, ku kisu? Nhesya. Une
mmenye ukwene kwilile, loli ukwene kukaya kwilile fiyo ku iki.
Nhesya! O!

Uswe twe bendanjila kangi uswe tuli bahesya
apa,

Uswe tukulondalonda a Kaya aka kakwisa,
U bwãto bwa bũmi lululu bukwĩsa,
Ukubũngania u Tubwe Twãke ku Kãya.

142 Une mbagile ukupilika ukunyãfuka kwa misi kula pa
Kisõko Ohio, akabalilo kãko une nãli ndumiana nnini gwaiyolo,
kifuki fyinja malongo-mabili-na-fibili mbukusi, ngwimba kila
pala. Kangi une ndinkupilika, ndilinkukétela pamwanya pa
une, kangi ndinkupilika i Lisyu, lilinkuti, “Keta mmwanya.”
Apa pakwĩsa bula u Bwẽlu ubunywãmu bwitũlìke palapala
ukukilania, bukwĩsa bukwẽnda ukusuluka pamwanya pa une,
kangi bulinkuti, “Mumo Yohani u Mõsi ãtumígwe ukutalula
ukwisa kwãkwanda kwa Kristi, ugwe kuyaga ni Ndumi iyi
yisakutalula u Kwisa kwakibili kwa Kristi.”

O, ngimba une nàbagile ukwitika bulebule ikyene? Loli
ikyene kyabonike itolo lulalula. Kangi ikilo iki imyoto gya
lusasanio gikupya ukusyungutila kangi ukusyungutila ikisu
kya pasi. Ikikulumba ikitabuligwe i Kipanga kwa Kyala
kyãliyĩnwìsye Kyẽne ukufuma pa buyo bula, kangi ingulumba
isasanio sya bubũmbulusyo, ni fimanyilo, ni fiswigo, kangi ifika,
fikunangisya panja u Kwisa.
143 Ugwe gwe nhesya, kangi ugwe gwe nhesya. Ugwe kubomba
ifindu ifihesya, ifikindanekindane ifi ugwe gwãlisibĩle
ukubomba. Ugwe utikubombela bo mumo ugwe gwabombelaga.
Abandu…U Mbepo Mwikemo, akabalilo kako Ikyene kikwisa
pa ugwe, kangi ugwe kuyaga mwisusigwe na Mbepo Mwikemo,
ugwe kusũla ifĩndu fya nkĩsu. Ugwe kusũla ifĩndu ifi fyãbagìle
ukukutamia ugwe. Ugwe kukisũla ikyẽne. Polelo ugwe kuyaga
i—i kipeligwa, ikibõmbela-mbukĩndàne, ilisekwa linyali, ku
bene, akanĩni aka ngwãsi aka kãpãnjìgwe pãsi pa kifũmbwa
kya nguku; iki une nãlũmbilìle, Kangi Akabalilo Kãko I
Ngwãsi Yikufulugania Ikifũmbwa Kyãke. Ugwe gwe kipeligwa
ikiboneke-ikisekesye, ku bene.



NGIMBA U MBEPO MWĨKÈMO ÃPẼGÌGWE KULI FIKI? 43

Lõli, o, mwe, kufyũka u Nsebwe-unywãmu gwaMwalafyále!
Ameni. O, ugwẽne go Nsebwe-unywãmu ku Mwãnya. Kangi une
ngufyũka u Nsebwe-unywãmu gwa Mwalafyále.

Bikuyoba, “Kẽta yula umbunguluka-mwĩkemo, lila ilisẽkwa
ilinyali. Yula yo yula undumbilili umbunguluka-mwĩkèmo.”
144 Undumbilili yumo umfumuke gwaMethodisti alinkuyoba ku
nnyambala umwisyugu, mu Louisville, alinkuti, “Une ngulonda
ukuntula Nkundwe Billy, loli ugwe umenye ifi une mbagile
ukubomba? Une angali ngufĩmbilisigwa uku tupula i likosi
lyangu panja.” Ugwe utikufimbilisigwa ukupula i likosi lyako
kuli une.

Umwene ãtupwìle ubumi Bwãke pãnja kuli une.
Ameni!…?…Ikwenda itolo pa Nsebwe gwa Mwalafyale, ikyo
kyo kyosa. O, mwe! Nisusígwe na Mbepo Gwãke! Mbãpígwe
mwa Mbepo Gwãke! Nsukígwe mu Lilopa Lyãke! Aleluya!
Nsangalwike!
145 Kangi polelo ikindu ikingi, fiki, ngimba fyo fiki fikukupela
ugwe ukubomba ikyo? Ugwe ukãli uli mundu, loli kyo kiliku
iki kikupela ugwe ukubomba ikyene? Yo nongwa yakuti ugwe
kwisa, ugwe, Mbepo gwako ikufuma ku mwanya. Ikyene yo
Kyala mwa ugwe.
146 Akabalilo kãko une nãbũkíle ku Roma, une nãkẽtesísye
ukuti abẽne, aligwesa, ãli nu mbepo gwa kiRoma. Akabalilo
kãko une nãbũkíle ku Greece, abẽne bõsa bãli nu mbepo gwa
kiGriki. Une ndinkubũka ku England; abẽne bõsa bãli numbepo
gwa Kingereza. Akabalilo kãko ugwe kubũka amabuyo, ugwe
kwãga…Polelo ugwe kwãga u mbepo gwa kiAmerica; ikyene
kyo kibibi.
147 Akabalilo kãko une nãbũkìle nkati mu mbako sya San
Angelo ku Roma, abẽne bãli ni kimanyilo pamwanya pala,
“Ngulamba, abakikulu ba kiMerika, fwala imyenda, ukugindika
abafwe.” u mbepo gwa America.

Bakẽtèsya abẽne bikusuluka ukufuma mu ndẽge, kangi
tula utwẽnda utunĩni bafwele, kangi aligwẽsa ikubũka ukukẽta
ku bẽne, kangi apa ikwisa Ndindwana America. Uyo yo
mbepo gwa kiAmerica. Ugwe ubagìle ukukĩndanisya kũko
umwẽne afumileko; afwẽle mõsa, ndumiana, ikukwãba akanini
akaiyolo akamapũngo-mu-mbulo akabwa ka pudu kunyuma
kwãke. Uko ko kutalusya. O, ena, umwene yo…Umwene,
umwene yo America, Ndindwana America; ikwenda pási, umwe
mumenye, gwamatingo bo ulo. Fiki? Umwene alinagwe mbepo
gwa Kimerika. Lõli Yeso alinkuti, Umwene ãbikíle ubuketi
ukulwana ni kyene ilisiku lila, Umwene alinkuti, “Ugwe ufumile
ku kĩsu iki pási. Une ne mfuma ku Mwanya.”

Kangi linga ugwe uli na Mbepo gwa Kristi mwa ugwe, ugwe
ufumile ku Mwanya, polelo ugwe uli nhesya kuno.

148 Loli ugwe uli ni kipeligwa kya buyo ubu ugwe ufumileko.
Ikyo kyo iki une ngugela ukuyoba. Ugwa kiRoma ikwisa kuno,
umwene ikwikãsula muntu gwake; kangi um’Jeremani ikwisa
kuno; gwaMerika ikubuka kula. Fiki? Ugwe uli ni mbepo sya fĩsu
fila ugwe kufumilako.

Ikyo kyo kikupela uswe ukuya bakĩndáne fiyo ku kĩsu.
Ugwe ufumile ku Mwanya. Ugwe upãpígwe. Ugwe gwe—ugwe
gwe mpãpilìgwe gwa Kitangalala ikingi. Ugwe kwitika ikyene?
Ikyo kyo iki u Mbepo Mwikemo ali, ko kutendeka ugwe ukuya
mpãpilìgwe gwa Kitangalala kya Kyala.
149 Polelo, linga ugwe uli mpapiligwe gwa Kitangalala kya
Kyala, ngimba Ikyene kikukupela ugwe ukubomba bulebule? Bo
yuKyala ikubombamuKitangalala Kyake. Lilino, ngimbaKyala
ikubomba fiki mu Kitangalala Kyake? Ikyene kyo bugolofu,
ubwikemo, ubwifyusi bwa linogono, ubwifyusi bwa linogonelo;
Maka nu lugano, lukubuka ku bayõnge, ukubumbulusya
ababine, ukubõmba ifĩka, ukubomba ifindu ifikulumba. Polelo,
ku kĩsu ugwe kukẽtigwa nsyutano, kangi abẽne bikuyoba,
“Abamiana bala bali panja pa ntu gwãbo.” Muketile? Loli ugwe
guli mwĩlìma gwa Kitangalala.
150 Ili Lisimbo limolyẽne ilyakongelelápo, linga umwe
mukulõnda ukusĩmba ilyẽne pãsi, Yohani 12:24. Unko une
nãndisye ilyẽne kwa umwe nakalinga itolo. Yeso ãyobíle:

…linga ikilombe kya ngano kikugwamumfu…pene
papo ikyene kikufwa, ikyene kikabagila ukutwala panja
u bumi ubungi.
Lilino, kẽta, kumokwẽne ukuyobelapo kwakwĩgalìla lilino.

Kangi kumbukilága, polelo, ikyẽne kyo naloliloli…Lilino,
kwa umwe bãndu, ikyẽne kyo naloliloli kyãkulõndígwa kangi
kikulõndígwa, kangi kwakufĩmbilisya kangi kyakufĩmbilisigwa,
ukuti ugwe gwãmbilìle u Mbepo Mwĩkèmo lilino. Kabuno, linga
ugwe utikubõmba, ugwe ukabagíla ukwĩsa mu busyuke. Lilino
kẽtésya. Kyala akabagila ukubongotola indagilo Syãke. Uswe
tumenye ikyo. Umwene ikukõngésya indagilo Syãke.
151 Lilino, i—i mbeyu ya ngano, pamo kilombe, uswe tukwegaga,
bo yu Yeso ãyobile pala. Ena, i—i kilõmbe, mwi Bãngéli, une
nãbãlága itolo ikyẽne umwĩsyúgu, kikusõsõla ku liluba pamo
uluko lulilõsa lwa mbeyu, lõli, ngano, bãrale, kilombe, pamo
kalikõsa, ikyẽne kyo kilõmbe. Lõli akabalilo kãko ikilombe kya
ngano kikugwa mu mfu, lilino, kilipo…Twesa ba uswe apa
tukẽtíle, tumenye iki kikuboneka. Ikilombe kya ngano, pamo
imbeyu ya kilombe, yibagile ukuboneka ukuya mbupelelesye
mumo iyene yibagile ukuya, kangi ugwe kukibika ikyenemumfu,
kangi linga ikilombe kila…

Ikyẽne kili nu bũmi busitakumalika. Ikyẽne kisakubùka
pãsi umwĩsyùgu, ikwibãsya kyẽne mu lupĩfwa; kangi ukwĩsa
ukugomokela ukusuluka, kangi ukufyũka mmwanya kãngi;

kangi ukugomokela kunyuma kãngi. Ikyẽne kyo bũmi
ubusitakumalika.

Linga ikilõmbe kila kikaya ni mbeyu ya bũmi mu kyẽne, kãli
ikyẽne kikuboneka kimogi bulebule, ikyẽne kitisakusyũkámo
siku. Ikyene kikubukaga ku mfu nukubola, kangi ikyo kyo
kyene. Kiyabo kya kyẽne, i fĩndu, kibagìle ukubõmbelìgwa kuli
imboto ni fĩndu nkati mumfu. Lõli ukufwana nukuti ikyẽne siku
ukuyamo nu bũmi kãngi, ikyẽne kitisamo siku ukuya nu bũmi
pene pãpo ikyẽne kilinabo ubũmi bwakukĩndilìla mu kyẽne.
Aligwesa amenye ikyo. Ugwe itolo ukabagíla.
152 Pabagìle ukuyapo unnyãmbàla babili, yumo mwa bẽne
itolo katikati, bosa-babili ba abẽne itolo bafwenefwene. Yumo
mwa bene abagíle ukuya nnyambala unnunu, umwene abagíle
ukubomba imbombo inunu, umwene abagíle ukubomba fyosa
bo ifyo; loli péne pápo u mundu yula ali nu Bumi Bwasyepwa
mwa umwene, umwene atisakusyukamo siku mu busyuke.
Umwene akabagila ukubomba ikyene; kikayapo nakimo
pala ukusumusya. Kikayapo nakimo ikyakuntwala umwene
mmwanya, pakayapo u Bumi. Polelo, ugwe uketile, nkundwe
gwangu umpala, kalumbu gwangu umpala, péne pápo u
mundu apapigwege kangi, umwene akabagila mu njila nayimo
ukugomokela mu Kitangalala iki. Umwene akabagila. “Pene
pápo i Kilombe kya ngano iyi yikugwa mu mfu kangi yikufwa.”
Umwene ãyobága isya Mwene. Lõli Umwẽne ãli, komma ubũmi
ubwakukindilila, Umwẽne ãli nu Bũmi Bwasyẽpwa; kangi u
Bumi Umwene apele kwa ugwe, ukuti ugwe ubagile ukuya nu
luko lulalula ulwa Bumi.
153 Lilino, linga ugwe uli nabo itolo u bũmi bwa bũndu,
ubwakufwana ukũkwendesya ugwe ukusyungutila nu
kunyonywa, “Umwẽne uyu ikwitũgala mbwinoge yo mfwãno
bo akãli mũmi,” ugwe ukabagila ukufyũka. Ugwe ubagĩle
ukuya ndĩndwàna umfumuke ukukĩnda mu sukulu, ugwe
ubagĩle ukuya ndĩndwàna umfumuke ukukĩnda ku lukino lwa
makadi lwa bupalamani bwãko, ugwe ubagĩle ukuya nkĩkùlu
umfwĩkìgwe ukukĩnda-bõsa nkĩsu, ugwe ubagĩle ukuya mmogi
ukukĩndabõsa, ugwe ubagìle ukuya njẽngìgwa unkĩndabõsa,
ugwe ubagile ukuya kifwani ku ndumego, ugwe ubagile ukuya
fyosa ifindu ifi, ifi, ifyo fyo finunu, loli, Kalumbu, pene
papo ugwe uligwe Mbepo Mwikemo mwa ugwe, uyu yo Bumi
Bwãsyèpwa, ku bumalikisyo bwa nsebwe ugu ugwe umalike.

Kangi une ndikupãsya iki ugwe kuboneka ngati pamomũmo
ifĩndu ifi fiyĩlìle, pamo mũmo ugwe uyĩlìle ubusitabufumuke
pamo ubufumuke, mũmo uyĩlìle ubumogi pamo ubunyali
bulebule, linga ugwe uli nabo u Bũmi Bwasyẽpwa, Kula ugwe
kwisakwitũgala kwa bwilanabwila kangi bwilanabwila.
154 Akabalilo kãko u mwẽsi ni ndõndwa fikĩndíle, kangi
ikĩsu kikũtìle kyẽne nkati mfyãmba kangi mululãngalãnga,

kangi kilikyõsa kili, kikaya, ikyẽne kikayapo kangi’mma, kangi
ikĩsu kikupepeluka ngati nnyãmbala ungãle ikwĩsa kukãya pa
kilo, kangi indõndwa sikukana ukumulika, nukugwa ukufuma
kumwanya, kangi u mwẽsi gikusanuka ukuya lilopa, kangi
i—i lisuba likuya ni soni nukufisa ikisyo kyake, akabalilo
kako ifyene fikumbona u Mwanundumiana gwa mundu ikwisa,
ugwe kwisakumulikaga mbugolofu bwa Yeso Kristi, ukusõka
panja ukufuma ku lipũmba ukuya nkĩkúlu unkeke, ummogi,
kukwẽga u ngãnìgwa gwãko, nukwitũgàla kwa bwilanabwila
na bwilanabwila na bwilanabwila, kangi ingulilo syõsa i
Syasyẽpwa ugwe kwisakuyaga gwãbũmi. Ikyo kyo iki u Mbepo
Mwikemo apẽgwìgwe.

Linga ugwe kwipilika ukukwãbìgwa pabunini fĩyo, komma
ukukipĩka Ikyẽne.
155 Ngimba u Mbepo Mwikemo yo fiki? Kyala mwa ugwe.
Ngimba Ikyene kyo fiki? Ukukĩndilíla imbombo Yãke pakati pa
bãndu Bãke; ukutwãla i Kipanga Kyãke palikimo, ukutwala i
Kipanga mbuyo mu lisiku ili, kubutali ukukinda aba Luteri,
Methodisti, na baPentekosti, mbuyo ku bufwĩkìgwe kangi
ipyãna Lyakunyakiligwa. Ukuti, akabalilo kako ikiyabo iki kya
Kipanga, akabalilo kako u Mbepo ikwendendeka mu Kipanga
iki apa, ikyene kikufyukaga itolo; kangi ikyẽne kisakutwãlága
pãnja, ukutwãla panja bõsa aba batabulígwe aba bapalamãsísye
u Mbepo yula.

Bala a baLuteri aba bãlĩmìle pala nu bwẽlu bõsa ubu abẽne
bãli nabo, mu bwitikisìgwe; aba Methodisti bala aba bãgwíle
pa kipãlo, kangi abẽne basopíle amisi nkisyo kyãbo, ukufuma
kwa Mbepo ukutika abẽne ukwisila mbukemesigwe; bala a
baPentekosti, ukuti abẽne bãlyẽndìle ukufyũka-nu-kusuluka u
lukĩndi nukubabilikila abẽne “ndimi-ku-libagaya,” kangi, o,
“bayoba-mbibimbibi,” kangi “mu njobelo ya lisẽkwa,” kangi
fyõsa fya ikyo; abene bisakwimaga mu bugolofu, mbuketelo bwa
Kyala ku Lisiku lila, itolo ukuya nsisimikisyi bo i Bãngèli ili
limile apa. Linga umwe mukunyitika une ukuya mbõmbi…
Umwe mukungolela une nsololi Gwake; une ndikwikolela
nimwene ikyo mma. Loli, umwe pilikisya, une ngubabula umwe
mu Ngamu ya Ntwa. Bala aba bali mwa Kristi isa Kyala
ukutwalaga nuMwene pa Kwisa Kwãke, ku busyuke, kangi bene
babo bali mwa Kristi.
156 Ngimba uswe tukwisa bulebule mwa Kristi, bakamu?

“Ni kimanyisyo kimokyene uswe twesa tulungisĩgwe nkati”?
Umma.

“Nu kuponania kwa kiboko kumokwẽne uswe tukwãbilìgwe
nkati”? Umma.

“Ukwisila mmisi gamogene uswe twesa tõsígwe nkati”?
Umma.

Pamo, “Ni kipanga-kipãgúke kimo uswe twesa tupãgwíke
mula”? Umma.

Loli, “Ukwisila…” Bakorinti Bakwanda 12:13, “Ukwisila
mwa Mbepo yumoywene,” u Mbepo Mwikemo, Mbepo gwa
Kyala, “uswe twesa tuli…” Methodisti, Baptisti, Luteri,
Presbeteri, “Enda mu Lumuli, mũmo Umwẽne ali mu Lumuli,
uswe tuli nu bulilanisi yumo nu nnine, kangi i Lilopa lya
Yeso Kristi, u Mwanundumiana gwa Kyala, likutusũka uswe ku
busitabugolofu bõsa.” “Ukwisila mwa Mbepo yumo uswe twesa
tõsígwe mu Mbili gumogwene, kangi tũtẽndekígwe balilanisi ba
ipyãna Lyãke.”
157 Ugwe ukabagila ukubuka ku Bulongi. “Umwene uyu
ikupilika a Masyu Gangu kangi ikwitika.” Nayumo umundu
abagile ukwitika mpaka umwene alinagwe Mbepo Mwikemo.
“Kangi nukummwitika Umwene uyu ãlindũmíle Une,” akabalilo
kãko u Mbepo Mwikemo abĩkíle ubuketi bwa busyũke Bwake.
“Ali nu Bumi Bwasyepwa, kangi atisakwisamo siku mu bulongi,
loli akilenie ukufuma ku bufwe ukubuka ku Bumi.” Fiki? Ugwe
utisakukolamo siku u Bulongi. Ugwe utisakwĩmàmo siku ku
Kikota i Kyelu ku bulongi.

Ugwe kwagana nu bulongi bwako papapa apa. Ugwe
ukilẽnie ukufuma ku bulõngi akabalilo kãko ugwe ukilẽnie
kangi kuyoba, “Une ngaya nnunu nakamo, kangi ubumanyili
bwãngu bukaya bununu mma. Ntwa, isaga mwa une, nukunyega
une nukundongosya une, Ntwa. Une ndikupasya iki ikisu
kyapasi ikyafigili iki kikuyoba. Ndõngósya une, Ntwa, nuMbepo
Gwako.” Ugwe ulõngíle akabalilo kala. Longa gwimwene ukuya
ntoyofu gwaKristi, kangi, mu bugolofu Bwãke, i Lisiku lila uswe
twisakwima kisitakufwa mu bufwãne Bwãke.
158 Injila yimoyene itolo. Bulebule? “Nu Mbepo yumoywene
uswe twesa tõsígwe mu Mbili gumogwene.” Kangi akabalilo
kako ugwe uli muMbili gula, ubulongi butalile bulongile uMbili
gula, kangi umwe mumwĩtíke Umwẽne ukuya kyakuhõmba kya
butulwanongwa bwãko.

Ugwe kuyoba, “Une mbombile ikyo, Nkundwe Branham.”

Polelo, linga u Mbepo Mwikemo agomokile nukukupa ugwe
ikifũngìlo ukuya kimanyilo, u Mbepo yula ikukutwala ugwe mu
Mbili gwa Kristi. Ugwe kusanuka ukugomokela injila iyingi,
kangi ugwe gwe kipeligwa ikipya mwa Kristi Yeso. “Ugwe
ukilénie ukufuma ku bufwe ukubuka ku Bũmi. Ifindu ifikúlu
fibũkíle, kangi ugwe uli mpya mwa Kristi!” Ameni!
159 O, ngulamba, unko une mbapepẽkège umwe, nkundwe
gwangu Nkristi pamo kalumbu. Komma ukwitikisya ulusasanio
ulu lukukindege ugwe. Ugwe kufimbilisigwa ukwambilila
Mbepo Mwikemo. Ngimba Ikyene kyo fiki? U Mbepo gwa Kyala.
Ngimba Ikyẽne kyãli kya fiki? Ukulõngòsya ugwe, ukulõngolela

ugwe, ukukwĩsusya ugwe, ukukukẽmẽsya ugwe, ukukubilikila
ugwe pãnja, ukubũka n’Kipãnga.

Ngimba i kipanga kyo fiki, ngimba i lisyu kipãnga
likusanusya fiki? “Bakõlelígwa panja, bapãgulígwe.” O, mumo
une nãbagíle ukwega u bulumbilili ukufuma ku ikyo lululu
lilino! “Bakõlelìgwe pãnja, bapãgulìgwe,” bahẽsya, kubutali
ni kĩsu, bendanjila kangi bahẽsya, ukufumusya ukuti uswe
tukaya nako apa na kaya akapakisu aka uswe tukunyonywa
ukwitugasyamo. O, mwe!
160 Bo Abraham, na Isaki, na Yãkobo, bẽmbelaga, ukwĩtugasyá
mu fihẽma nkĩsu. Abẽne bikufumusya abẽne bãli bendanjila
kangi bahẽsya, imbeyu ya mwingilakilingo, u mwingilakilingo
kunyuma kula; u tãta, u mwingilakilingo. Uswe tuli mbeyu
syãbo. “Kangi abẽne bãlondesyága a Kãya Kãko u Njengi nu
Mtẽndeki ãli Kyala.” Ameni. Abẽne bãlõndesyága.
161 Kangi, umwĩsyùgu, imbeyu yãbo yikãli yikulõndèsya a Kãya
akãkwĩsa, bikuyoba, “Une ndikulonda ukuya gwakufwanikisya
ku kisu iki. Une ndikulonda nakimo ikya kubomba ni kisu
iki. Une ngulonda, une ngulondalonda a Kãya aka kayengigwe
nu lwalo ulupelelesye. Une ngulõndèsya a Kãya aka kali
nu Bũmi Bwãsyépwa, kũko ilisuba litisakwĩngilamo siku,
kũko kutisakuyamo siku ubukãngàle, kũko kutisakuyamo siku
ubufwĩlwe pa kiboko kya kifigo, pamo ilipũmba pa lubafu lwa
kãmba. Une ngulõnda a Kãya kala, Yũyo Njengi nu Mtẽndeki,
gwa Kyala.”
162 Yilipo i njila yimoyene itolo ukukãga akẽne. “Lyãlipo
pala Ĩbwe ilikẽkìgwe ukufuma ku kyãmba, kisita maboko, ili
lyãbungulwĩke ukubuka nkĩsu nukupũsãnia ikyẽne mõsa, kangi
ikyẽne kilinkwĩsa ukuya ngati ngano…pamo amakãndi pa
kipãlo kyakupẽtèla.” Unko Ĩbwe lila, u Kristi Yeso; lĩla Ĩbwe-
lyakutabania ku kĩsu, Ĩbwe lya lusãmbùlo, Ĩbwe-lyakusekígwa,
ilyãlàbwe-ilyakutabania ku kipãnga; lõli ilipala kangi Ibwe-
ilipala ku mwĩtìki, Ĩbwe lya busisimikisyo, Ĩbwe lya butusyo. O,
mwe!

Ngutusya! Une mmenye ukuti une ngindile ukufuma ku
bufwe ukubuka ku Bumi. Umoyo gwangu guli pa butusyo.
O! “Isaga kwa Une mwesa mwe mukusukulika kangi muli
nu nsigo unsito, kangi Une ngubapaga umwe u butusyo
ku moyo gwinu gosa.” “I—i kimanyilo iki kibagile ukuya
kiyobígwe ububĩbi,” alinkuyoba u—u nsololi kwaMariya. Ikyẽne
kisakuyaga kimanyilo, naloli, ikyẽne kisakuyaga. Lõli Ikyẽne
kisakuyaga busisimikisi. Ikyẽne kisakuyaga lugano. Ikyẽne
kisakuyaga bwĩkutisígwe. Ikyẽne kisakuyaga kindukimo iki
ugwe umenye ugwe ukindile ukufuma ku bufwe ukubuka ku
Bũmi.
163 Nkundwe gwangu, kalumbu gwangu; ukuya nkundwe
gwinu, ukuya gwambombo gwinu mwa Kristi, unko une

mbapepekege umwe, ukuya ndumbula yangu yosa. Komma
umwe ukwĩtikìsya iki kibũkege ukukilania pamwanya pa mutu
gwĩnu, pamo ukubũka ukukĩsània umwe, pamo pãsi pa umwe.
Ambilila Ikyẽne mu ndumbula yãko, kangi ugwe kuyaga mũndu
nhoboke pa kĩsu.

Une ndikukufinga ugwe kuyaga na madola maelifuelifu.
Umma, nkulumba. Nkundwe Leo, une ngwinogona kulipo
kwĩngi fiyo fya ikyo kifĩngígwe lilino, “maelifu-elifu ga
madola,” ifindu ifi abakindanekindane bala bãyobile. “Linga
ugwe gwabagíle ukuya Nkristi, ugwe ãngali kukaba amadola
maelifuelifu-elifu kangi ugwe kuyaga nnyambala nkabi.” Une
ndikukufĩngila ugwe nakimo.

Une ngubafinga umwe iki, ikindu kyene iki une mbagile
ukufinga kwa ugwe: ubupoki Bwake. Ilipyana Lyake lifwene
pa lugelo lulibosa. Abãndu pa Pentekosti, abẽne bakãlondílémo
na iki abẽne bãli nakyo. Lilino yoba isya bakabi maelifu-elifu?
Abẽne bakãlõndìle mma iki abẽne bãli nakyo, Kalumbu Angie.
164 Une ngulonda ukukupilika ugwe kangi Gertie ukwimba,
limo mwa masiku aga (Ko kũgu umwene aliko?), Undungu
Gwa Kwisilakukaya, limo mwa masiku aga. Bingi ba abẽne
babõmbìle bakilenie umpaka ukufuma kabalilo kala. O, mwe!

Abẽne bakãsũmìle ifĩndu ifikulumba. Abẽne bakasũmìle i
hela. Fiki, Peteri alinkuti, “Siliva na sahabu une ngaya nayo
nakamo, lõli bo iki une ndinakyo, une ngukupága ikyẽne kwa
ugwe.”

Kangi une nguyoba ikyo ikilo iki, binangu. U buhobofu, u
lugano, u busisimikisyo, ubu une ndinabo mwa Kristi kangi
ubusyũke Bwãke, bo iki une ndinakyo, une ngukukupa kwa
ugwe; Une ngubapa umwe, ukuya bana ba Kyala.

Kangi ugwe kwisa nukusyala pa kipingika linga Kyala
akukõlíle ugwe, kangi komma ugwe ukusumuka. Akabalilo kako
ugwe kwisa kilabo nkilo, ugwe kwisa pamo ukwingila nkati
muno nukusyala mpaka ikyene kimalike, pamo isaga kuno kangi
uswe tukuyaga pakwĩpùta nukwãla amaboko pa ugwe. Bũka…
Ulo lo lubãtíko lwa i Bãngéli, bĩka amaboko pa bẽne kuli
Mbepo Mwikemo. Kangi polelo uswe tukubuka, ugwe bũka
ku kãya kãko…Linga ugwe kusyãla papapo apo, linga ugwe
kusyãla ikilo kyõsa, ukusyãla ilisiku ilikõnge, ukusyãla ilisiku
ilikõnge, ukusyãla ukukĩndilìla amasiku gabutũsyo, ukusyãla
mpaka ilyakwãnda lya kyĩnja, kangi syãla kĩndililaga, syãla
mpaka.
165 Ikyo, kilikyosa iki uswe tukulagíla ukufwana kilabo
nkilo, ukubanangisya umwe mwi Bangeli iki kikufimbilisigwa
ukwisa, kisakwisaga. Kangi akabalilo kãko Ikyẽne kikwĩsa,
polelo gikayako imisyẽtáno igi gikufwãna mbukubílwo…Ugwe
umenye ugwe ukilenie ukufuma ku bufwe ukubuka ku Bũmi.

Ugwe gwe kipeligwa ikipya mwa Kristi Yeso. Amabangala ga
buhofu ga Kumwanya gisakukuba.
166 Nkundwe Othal, une ngukubũla ugwe, ikyẽne itolo
kikukubĩka ugwe pakwãk’umoto. Umwẽne yo ndumiana
ugwaiyolo itũgẽsye apa, u nkũndwe ugwaiyolo ugwa une, uyu ãli
gwa kibugutila kya bahĩyi ikwẽnda ni ndusu pa lubafu lwãke,
ikulõndesya u mũndu ukusyũngutila i nguto, umunduyumo
ukupufula amabõngo gãbo pãnja. Kangi fiki fyãbonike? Ilisiku
limo umwẽne alinkukẽta nukwĩtíka ku Bũmi. Kangi umwẽne
alinkwẽnda nkyẽni. Umwẽne alinkukõnga ingomano syãngu.
Kangi umiãna umpelakisa, kisita nakyo nakimo ikyakufwãna
ukulya, kangi ãlãmbalalàga nukugona ndĩsu pa lubafu lwa
kihema, ali ni njala kangi ikũmilwa. Kangi ilisiku limo u Mbepo
Mwikemo isile. O, nkundwe gwangu, ikyene kyakusanwisye
ugwe, bule ikyẽne? Ikyẽne kyãtwẽle u Bũmi, kangi kyãlyẽgìle
ubufwe ukusõsyàpo. Ulubẽngo lulinkusõkápo, kangi ulugano
lulinkwĩngilamo. O, mwe! Ubulugu nu bwĩte fyõsa filinkùgwa;
u Bũmi ubupya bukwĩsa nkati.

Keta kuno ku abangi ukubãsania na abãngi, abangi
ukubãsania na abãngi, kangi ukusõka ukukĩnda pala. O,
amabangala ga buhobofu ga ku Mwanya gikukuba! Binangu,
yikayapo i njila nayimo kuli une ukukiyoba ikyene.
167 Pilikisya, ukuti une mbagíle ukukileka iki, linga ugwe
gwĩtíke ubukẽti bwãngu, ukuya mbõmbi gwa Kristi, kangi
ngelíle ukubanangisya umwe ukufuma ku i Bangeli lya Kyala
ikyene kyo kitalusye. Kangi linga amasyu gangu gikuboneka
ngati agene gabagile ukuya itolo mahesya panini ukufwana na
iki, kéta ku kifwani kila nkisu kyasayansi. Kẽtésya i kipaso,
ukuti i Mbanda yaMoto iyi yalõngolíle a Bãna ba Israeli, kẽtésya
i kipaso Ikyene kikupãpa. Kẽta iki Ikyene kikubomba, iki Ikyene
kikukubũla.

Ikyẽne kikaya une uyu ikuyoba; ikyẽne yo Mwẽne uyu
ikuyoba ukwisila mwa umwe, umwe muketile. Ngaya yo une
uyu ikuketa imboniboni; ikyene yo Mwene uyu ikuyoba ukwisila
mwa ugwe. Ikyene kikaya yo une uyu ikubumbulusya ababine;
ikyene yo Mwene uyu ali mwa ugwe, ikubumbulusya ababine.
Ikyẽne kikaya une uyu ikulũmbilila; une ne gwakunyuma
gwalutende, kangi ngubopa ku lilalila ilĩnogono, lõli ikyẽne yo
Mwẽne uyu ikuyobela ukukĩndamo. Une ngamanya i Lisyu; loli
Umwene amenye Ilyene. Ikyo kyo kyene. Ikyo kyo kyene. Ikyo
kyo iki ikyene kili.

Kangi pala Umwene alipo. Kangi u Gwandumi yulayula
ugwa Kyala ali papapa apa mu nyumba iyi ikilo iki. O, mumo
une nunganiile Umwene!
168 Lilino balinga bikulonda ukwambilila u Mbepo Mwikemo?
Ega ubupime bwa bumi bwitu. Balinga bakãlyãmbilíle Ikyene,
kangi bikulonda? Fyusya ikiboko kyako, yoba, “Nkundwe

Branham, ubusolofu bwa ndumbula yangu, une ngulonda
ukwambilila Mbepo Mwikemo.” Kyala akusaye ugwe, kulikosa.
169 Balinga ba umwemwemwãmbilíle Ikyene, kangimukulonda
ukubuka bo abene bãbombile ku Imbombo 4, kangi yoba, “O
Ntwa, O Ntwa, golosya pãnja ikiboko Kyãko ukubũmbuludsya,
nukunãngísya ifimanyilo ni fiswĩgo mu Ngamu ya Mwana
Gwãko umwĩkèmo Yeso, kangi mbapo une ubukifu nu lugano,
ukuyoba, kangi ulwisusyo ulupya”? Ena, apa kilipo kyangu,
nĩne. Kyala, mbapo Ikyene kwa une.

Unko uswe twinamisye imitu gyitu, mu bwanaloli-
ndumbula ubwa busolofu ukukinda, umundu aligwesa akolelile
ikinyonywo kyako mu ndumbula yako.
170 Ntwa Yeso, uswe tukwĩgàla ukukomana ukunini uku ikilo
iki, ukufuma pa bulilanisi ukusyungutila i Lisyu na Mbepo
Mwikemo. Mumo Umwene atusayile uswe nukonelela panja mu
ndumbula syitu amafuta ga Lisyu Lyake! Abẽne bo balũmbilili,
abẽne bo nyãmbàla apa aba bãli njila syõsa isya bũmi, aba
bõnjìle nukukẽta u Ntwa yo nnunu. Uswe tumenye iki u Mbepo
Mwikemo ali lilino, ulufingo lwa Kyala. Ukyẽne bo Bumi bwa
Syepwa ku bandu bingi aba bikwitika.
171 Kangi uswe tumenye ukuti uMbepoMwikemo aali yoMbepo
gwa Yeso Kristi aatumile ukugomokela, kangi Umwene ali mwa
uswe umwisyugu. Mumo Kyala ãli pamwanya pa uswe, mu
Mbanda ya Moto yila; polelo Umwene alinkwenda na uswe,
mu…u mbili ugu gwãkoleligwága Imanueli, “Kyala na uswe”;
kangi lilino Umwene ali mwa uswe, ukwisila mwa Mbepo
Mwikemo, Kyala mwa uswe. O!

Yeso aatile, “Pisiku lila umwe mwisakumanya ukuti Une ndi
mwa Tata, kangi umwe muli mwa Une, kangi Une ndi mwa
umwe. Umwe mwisakupilikisya ikyẽne ilisiku lila. Panongwa
yakuti, umwemuli nkisu kya ngisi, bo ukuyoba, lilino, loli pisiku
lila umwe mwisakupilikisya.”
172 Tãta, ikyẽne kikãbagìle ukutẽndekigwa kyãpabwẽlu kangi
kipẽlelesye, panongwa yakuti polelo uswe ãngàli tukaya nakyo
nakimo ikyãkuyĩla nu lwĩtìko. Lõli imbombo syõsa isya Kyala
sikulagililígwa nu lwĩtíko. Kangi nu lwitiko mu Lisyu Lyako,
ubuketi bwa Mbepo Mwikemo ukuti uswe tumenye lilino,
une ngusũma ukuti u moyo guligõsa ugwanjala nkati mũno
gwisakwĩsusìgwa na Mbepo Mwĩkèmo. Bala bábo bakalinakyo
Ikyene, kangi bikuya ni njala ku Kyene, itolo kumbukilaga…
Uswe tubagile ukuyoba ku bene, Ntwa, bo ulu Ugwe gwãyobile,
“Nsayígwa gwe ugwe akabalilo kãko uli ni njala ni kyũmílwa.
Ugwe kwisakuyaga mwisusígwe.” Ulo lo lufingo. Kangi ulwẽne
lusayigwe ukuya ni njala. Ugwe gwe nsayigwa nukumanya ukuti
Kyala ãyobìle kwa ugwe, kabuno Ilyene lilinkuti, “Nayumo
umundu abagile ukwisa ku Myangu penepapo Tata Gwangu
ikunkwaba umwene.”

173 Kangi, Ntwa, bala bãbo bali basikali baiyolo apa, abẽne
babĩkìle mmwanya amaboko gãbo. Une nãli nago mmwanya
agãngu. O Ntwa, tupapo uswe a maka, tupapo uswe a Maka
ukugolola panja ikiboko kya Mwãna Gwako umwĩkèmo Yeso,
ukuti ifimanyilo ni fiswĩgo fibagìle ukubõmbìgwa, ukuti ubwẽne
bubagìle ukuya butumigwe ubusolofupo, ikindu ikikulumbapo
ukukĩnda iki kibonekemo siku mpaka na lino. Tupapo uswe
ubukifu nu lugano, ukuyoba ku bandu. Tupaga ikyene, Ntwa.
Yaga na uswe mu findu fyosa, uswe tukusuma mu Ngamu ya
Yeso.
174 Kangi kilabo nkilo, Ntwa, apene pali isaga pala u mbelo
ugwamaka umbopabopabopa, ukugwa mu nyumba iyi, ukuti
ikyẽne kisakuyaga itolo bo i Lisiku ilingi lya Pentekosti. Ulwalo
lwãlìgwe. Kilikyosa kitendekesĩgwe. Ingambako sigogigwe,
ingwãta indupano sigogigwe, ing’osi inyãmbala sigogigwe; i
mesa yitẽndekìgwe, abahesya babilikigwe. O Ntwa, tuma u
lusekelo lwa jubilii lwa Pentekosti, kilabo nkilo, ukwingila mu
nyumba iyi, kangi isusya umoyo guligosa nu losyo lwa Mbepo
Mwikemo. Tupaga ikyene, Tata. Uswe tukusuma ikyene, mu
Ngamu ya Yeso. Ameni.

Uswe twisakumanyila ifindu fingi,
Uswe twisakuya ni lipãngo ili litẽndekìgwe
ukufuma ku golidi,

Lumo isambo elifu yumo;
Uswe tukwimbaga nukuywega nukumoga
palipõsa,

U Kang’osi isakutufyũlaga amasosi gitu;
Uswe twisakuya nu ndungu gumo unkulumba
ugwakwisila kukaya,

Ifyinja fyãkwãnda maelifu kalongo. (Ameni!)
I Lilopa ilipala lya Mwanundumiana gwa
Kyala Mwene lisukíle nu kukemesya

Abaswĩgisye abãndu ku Ngamu Yãke kangi
abẽne bikukõlelígwa Nsĩngilígwa.

Palema nalinga apa bakanigwe kangi
bafuyuligwe, ilisiku limo u Ntwa isakutwala

Bala abasalígwa bala nkati nkipata, kangi ikyo
kyo kya ntengo gwafilifyosa. 

